
YANGI O‘ZBEKISTON

Aziz vatandoshlar!
Jonajon diyorimizga yangi — 2024-yil kirib 

 kelmoqda.
Mana shu shukuhli damlarda duogoʻy otaxon 

va onaxonlarimizni, mehribon opa-singillarimizni, 
barcha soha va tarmoqlar vakillarini, azmu shijoat-
li yoshlarimizni, chet ellardagi qadrli vatandosh-
larimizni — koʻpmillatli butun xalqimizni ushbu 
qutlugʻ ayyom bilan chin qalbimdan samimiy 
 tabriklayman.

Muhtaram doʻstlar!
Albatta, hayot bor ekan, uning yutuq va qu-

vonchlari, tashvish va muammolari ham boʻlishi 
tabiiydir. Ammo inson va xalq aql-zakovati, halol 
mehnati, mustahkam irodasi bilan har qanday si-
novlardan munosib oʻtishga qodir.

Shu maʼnoda, 2023-yil el-yurtimiz uchun 
qut-barakali va omadli keldi. Eng muhimi, yur-
timizda tinchlik-osoyishtalik, turli millat vakillari 
oʻrtasida doʻstlik va hamjihatlik hukm surmoqda.

Tariximizda birinchi marta umumxalq refe-
rendumi asosida yangilangan Konstitutsiyamizni 
qabul qildik. Kelgusi taraqqiyotimizni belgilab be-
radigan “Oʻzbekiston — 2030” strategiyasini amal-
ga oshirishni boshladik.

Koʻplab nufuzli anjumanlarni yuqori saviyada 
oʻtkazdik.

Xalqaro maydonda muhim tashabbuslarni ilgari 
surdik.

Barqaror iqtisodiy oʻsish surʼatlarini saqlab qo-
lishga erishdik.

Respublikamizda yuqori texnologik zamonaviy 
sanoat korxonalari, logistika va infratuzilma tar-
moqlari, bogʻcha va maktablar, madaniyat va sport 
obyektlari barpo etildi. Yangi-yangi ish oʻrinlari 
ochilmoqda. Shahar va qishloqlarimiz obod boʻlib, 
aholi hayot darajasi yuksalib bormoqda.

Birgalikdagi mehnatimiz tufayli Yangi Oʻzbekis-
ton orzusi real haqiqatga aylanmoqda. Barcha 
 erishgan yutuqlarimiz uchun siz, aziz vatandoshla-
rimga chin dildan minnatdorlik bildiraman.

Muhtaram doʻstlar!
Inson qadrini ulugʻlash, aholimiz manfaatla-

rini taʼminlash, buning uchun kuchli iqtisodi-
yot barpo etish bizning asosiy vazifamizdir. Shu 
maqsadda 2024-yilni mamlakatimizda  “Yoshlar 
va biznesni qoʻllab-quvvatlash yili”, deb  eʼlon 
qildik.

Yangi yilda iqtisodiyotimizga xorijiy 
 investitsiyalarni jalb etish, tadbirkorlik va xu-
susiy mulk uchun keng imkoniyatlar yaratishni 
yanada kuchaytiramiz. Ilm-fan, innovatsiya, IT 
kabi sohalarni, “yashil” va raqamli texnologi-
yalarni rivojlantirishga alohida eʼtibor qarata-
miz.

Yangi ish oʻrinlari tashkil etish, aholi daromad-
larini oshirish eʼtiborimiz markazida boʻladi. Ish 
haqi, pensiya, stipendiya va nafaqalar miqdori 
koʻpaytiriladi. Xotin-qizlar va nuroniylarni, yor-
damga muhtoj insonlarni qoʻllab-quvvatlashga 
alohida ahamiyat beramiz. Ijtimoiy sohalar rivojini 
mutlaqo yangi bosqichga koʻtaramiz.

Vatanimiz mustaqilligini mustahkamlash, 
 Qurolli Kuchlarimiz jangovar salohiyatini oshirish 
ustuvor vazifamiz boʻlib qoladi.

Muxtasar aytganda, yangi hayotni, Yangi 
 Oʻzbekistonni barpo etish uchun bor kuch va im-
koniyatlarimizni toʻliq safarbar etamiz.

Qadrli va muhtaram vatandoshlarim!
Sizlarni Yangi yil bayrami bilan yana bir bor 

qutlab, barchangizga sihat-salomatlik,  oilaviy 
baxt, xonadonlaringizga tinchlik va fayzu baraka 
tilayman.

Har bir oila, har bir mahalla, butun yurtimiz 
farovon boʻlsin!

Goʻzal Vatanimizni Yaratganning oʻzi panohida 
asrasin!

Yangi yil barchamizga muborak boʻlsin!

Shavkat MIRZIYOYEV,
Oʻzbekiston Respublikasi Prezidenti

OʻZBEKISTON XALQI VA PREZIDENTIGA YANGI YIL BAYRAMI 
MUNOSABATI BILAN SAMIMIY QUTLOVLAR

Qutlovlarda mamlakatimiz yetak-
chisi rahbarligida Yangi Oʻzbekistonni 
barpo etish yoʻlida ortga qaytmas tus 
olgan islohotlar dasturi muvaffaqiyat-
li amalga oshirilayotgani qayd etilgan. 
Mamlakatimizning pragmatik tashqi 
siyosati yuqori samara  berayotgani, 

buning natijasida yurtimiz xalqaro nu-
fuzi yuksalib borayotgani taʼkidlan-
gan.

Xorijiy hamkorlar Oʻzbekistonning 
koʻpmillatli xalqiga farovonlik, yangi 
muvaffaqiyatlar, tinchlik-osoyishtalik va 
ravnaq tilaklarini izhor  etmoqda.

Xorijiy davlatlar, parlamentlar va hukumatlar, xalqaro va mintaqaviy 
tashkilotlar rahbarlari, taniqli jamoat va din arboblari Oʻzbekiston Prezidenti 

Shavkat Mirziyoyev nomiga kirib kelayotgan 2024-yil munosabati bilan 
samimiy tabriklar yoʻllamoqda.

Hurmatli Shavkat Miromonovich!
Yangi yil bayrami munosabati bilan 

samimiy tabriklarimni qabul qilgaysiz.
Yaqinda Moskvaga amalga oshirgan ras-

miy tashrifingiz Oʻzbekiston bilan Rossiya 
oʻrtasidagi keng qamrovli strategik sheriklik 
va ittifoqchilik munosabatlarining mustah-
kamligini toʻliq tasdiqladi, oʻzaro manfaatli 
hamkorlikning yangi yoʻnalishlarini belgilab 
olish imkonini berdi.

Kelayotgan yilda ham konstruktiv mulo-
qot va turli sohalarda istiqbolli ikki tomon-
lama loyihalarni amalga oshirish boʻyicha 
birgalikdagi ishlarni, MDH, SHHT va bosh-
qa koʻp tomonlama tuzilmalar  doirasidagi 

saʼy-harakatlar muvofiqlashtiruvini davom 
ettirishimizga ishonaman. Bu, hech shub-
hasiz, davlatlarimiz fuqarolarining tub 
manfaatlariga mosdir,  Yevroosiyo makoni-
da xavfsizlik, barqarorlik va farovonlikni 
taʼminlash maqsadlariga javob beradi.

Sizga, hurmatli Shavkat Miromonovich, 
 oilangiz aʼzolari va yaqinlaringizga mustah-
kam sogʻliq, baxt-saodat va muvaffaqiyatlar, 
doʻst  Oʻzbekiston xalqiga esa tinchlik va 
ravnaq  tilayman.

Hurmat bilan,

Vladimir PUTIN,
Rossiya Federatsiyasi Prezidenti

Hurmatli Shavkat Miromonovich!
Kirib kelayotgan yangi 2024-yil munosabati bilan samimiy tabriklarimni qa-

bul qiling!
Sizga sogʻliq-omonlik va qardosh Oʻzbekiston xalqi farovonligi yoʻlida yangi 

muvaffaqiyatlar tilayman.
Qosim-Jomart TOQAYEV,

Qozogʻiston Respublikasi Prezidenti

Hurmatli Shavkat Miromonovich!
Sizni kirib kelayotgan yangi 2024-

yil bilan chin dildan muborakbod eta-
man!

Yakunlanayotgan yil Qirgʻiziston 
— Oʻzbekiston munosabatlarida jadal 
rivojlanish yili boʻldi. Uchrashuvlari-
miz natijasida kelishuvlarga erishildi 
va qoʻshma loyihalar amalga oshiril-
moqda.

Ishonchim komilki, qirgʻiz-oʻzbek 
doʻstligi har qachongidan ham mus-
tahkam boʻladi, yaqin munosabatlar 
va oʻzaro qoʻllab-quvvatlash kuchayib 
boraveradi.

Birgalikdagi saʼy-harakatlar bi-
lan Qirgʻiziston — Oʻzbekiston 
 munosabatlari bundan buyon ham qar-
dosh xalqlarimiz manfaatlari yoʻlida 
mustahkamlanib borishi va izchil rivoj-
lanishiga ishonaman.

Hurmatli Shavkat Miromonovich, 
Sizga mustahkam sogʻliq, baxt-saodat, 
masʼuliyatli davlatchilik faoliyatingiz-
da katta muvaffaqiyatlar, qardosh Oʻz-
bekiston xalqiga esa tinchlik-osoyishta-
lik, farovonlik va ravnaq tilayman!

Hurmat bilan,
Sadir JAPAROV,

Qirgʻiz Respublikasi Prezidenti

Qadrli Shavkat Miromonovich!
Kirib kelayotgan yangi 2024-yil muno-

sabati bilan samimiy tabriklarim va eng ezgu 
tilaklarimni qabul qilgaysiz!

Yakuniga yetayotgan 2023-yilda Tojik-
iston — Oʻzbekiston yaxshi qoʻshnichilik, 
strategik sheriklik va ittifoqchilik munosa-
batlarida ijobiy rivojlanish surʼatini saqlab 
qolganimizni taʼkidlashdan mamnunman.

Bugun birgalikdagi izchil saʼy-harakatlar 
tufayli Tojikiston va Oʻzbekiston munosabat-
lari birodar xalqlarimizning tub manfaatlari-
ga mos holda hamkorlikning turli sohalarida 
yangi amaliy mazmun bilan boyimoqda.

Bunga koʻp jihatdan ishonchga asos-
langan muntazam muloqotimiz, mam-
lakatlarimiz  oʻrtasidagi oliy va yuqori 

darajadagi doimiy aloqalar xizmat 
 qilmoqda.

Boʻlajak 2024-yilda Tojikiston Respub-
likasiga tashrifingiz qoʻshni mamlakatlari-
miz oʻrtasidagi davlatlararo muloqotlarning 
konstruktiv rivojlanishiga sifat jihatidan yan-
gi surʼat bagʻishlashiga qatʼiy ishonaman.

Yangi yil arafasida Sizga, hurmatli 
Shavkat Miromonovich, chin koʻngildan 
mustahkam sogʻliq, baxt-saodat va yangi 
muvaffaqiyatlar, birodar Oʻzbekiston xalqi-
ga esa tinchlik-osoyishtalik, farovonlik va 
ravnaq tilayman!

Hurmat bilan,
Emomali RAHMON,

Tojikiston Respublikasi 
Prezidenti

Muhtaram Shavkat Miromonovich!
Kirib kelayotgan 2024-yil munosabati 

bilan eng samimiy va iliq tabriklarimni qa-
bul qiling.

Sizga mustahkam sogʻliq, baxt-saodat va 
barcha ishlaringizda katta muvaffaqiyatlar 
tilayman.

Yangi yil barchamizga tinchlik, farovon-
lik va ravnaq olib kelsin!

Hurmat bilan,

Serdar BERDIMUHAMEDOV,
Turkmaniston Prezidenti

Oʻzbekiston Yozuvchilar uyushmasi tashkil top-
ganiga toʻqson yil toʻlayotir. Vaqt va zamon shiddat bi-
lan oʻtmoqda. Bu yorugʻ kunlarga yetib kelmo gʻimiz 
oson boʻlmadi. Qancha sinovlarni boshdan oʻtkazdik. 
Bu ogʻir va murakkab yoʻllar biz — adiblarni tobladi, 
irodamizni chiniqtirdi. Ona Vatan, xalqimizga mehr 
va sadoqatimizni ziyoda qildi. Kelajakda uchrashi 
mumkin boʻlgan turli qiyinchilik va  mashaqqatlarni 
yengib oʻtishda bu noyob tajriba, maʼnaviy immu-
nitet bizga va bizning mushtariy-oʻquvchilarimiz 
uchun mustahkam zamin boʻlgʻay, inshoolloh.

Biz yangi oʻzgarishlar davrida, yangi zamon-
da yashamoqdamiz. Gʻurur va hayratimizni ichga 
yashirolmay sheʼrga soldik. Zamonamiz va  xalqimiz 
oldida burchimiz ham, qarzimiz ham koʻp.

Davlatimiz rahbari muhtaram Shavkat 
 Miromonovich Mirziyoyev bundan olti yil bu-
run — 2017-yilning 23-dekabr kuni Adiblar xi-
yobonida amalga oshirilayotgan keng koʻlamli 
bunyodkorlik ishlari, Yozuvchilar uyushma-
sining yangi zamonaviy binosi bilan tanishar 
ekan, yozuvchi-shoirlar bilan muloqot chogʻida 
bu binolar, yodgorlik majmualariyu shiyponlar, 
haykallar va yoʻlaklar doimo madaniyat ahli va 
tolibi ilmlar bilan gavjum boʻlishi, ijod, tafak-
kur va tarbiya maskaniga aylanishi kerakligini 
taʼkidlagan edi.

Ming shukrki, bu orzu-niyatlarimiz bugun amal-
ga oshmoqda.

Elu yurtimiz ravnaqi, aziz farzandlarimizning 

baxt-u kamoli yoʻlida, ona Vatanimiz sao-
dati uchun fidokorona mehnat qilib, yangi 
zamon binosini matonat bilan tiklayotgan 
xalqimizga, uning ulugʻ farzandlariga ehtirom 
va tahsinlar boʻlsin.

Alisher Navoiy bobomiz ham xuddi shu asnoda 
Adiblar xiyobonining baland va muhtasham ayvoni-
dan sheʼriy duo yoʻllab turganday:

Gʻaraz ul erdikim, bu qasri oliy,
Ki hargiz boʻlmagʻay, yo rab, zavoli.
Binoyedurki, shah bunyod qilmish,
Zamona qasridek obod qilmish.

Davomi 6-betda

Ehtirom va iftixor
ZAMON QASRI

QANDAY IZ QOLDIRDI?

2023-YIL

O‘ZBEKISTON TASHQI SIYOSATIDA 

HAYRATLAR

lekin bu hammasi emas...

REAL VOQELIKKA 
AYLANDI

BIZ VA DUNYO DILDAGI GAPLAR

Davomi 2-betda

O‘ZBEKISTON XALQIGA YANGI YIL TABRIGI

2023-yil davomida Oʻzbekistonda koʻplab islohotlar oʻtkazildi. 
Jumladan, Oʻzbekiston Konstitutsiyasiga oʻzgartirishlar kiritish boʻyicha referendum 
boʻlib oʻtdi. Referendum oʻzbekistonliklar uchun koʻplab ijobiy natijalar olib keldi.2 SIYOSAT

— Men Oʻzbekistonning 
 Kuala-Lumpur shahridagi diplo-
matik vakolatxonasi tomonidan 
Yangi yil munosabati bilan oʻtka-
zilgan madaniy tadbirda qatnash-
ganimdan behad mamnunman.

Fursatdan foydalanib, barcha 
yurtdoshlarimizni, jumladan, yoshlarimizni kirib kelgan 
Yangi yil bilan tabriklayman. 

Yangi yilda barchaga omad, baxt va ulkan muvaf-
faqiyatlar hamroh boʻlsin!

Xorijdagi vatandoshlar fikri 
Yangi — 2024-yil kirib kelgan ushbu lahzalarda vatandoshlarimiz dunyoning turli nuqtalaridan 
oʻzlarining samimiy bayram tabriklarini yoʻllamoqda. Vatandan olisda boʻlgan yurtdoshlarimiz 
oʻz qutlovlarida Yangi yil mamlakatimiz taraqqiyoti va xalqimiz farovonligi uchun yangi 
imkoniyatlar olib kelishini taʼkidlamoqda.

Fayoz AHMEDOV, 
Xitoyning Markaziy millatlar universiteti talabasi: 

Farangiz NABIYEVA, 
Malayziyaning 
Osiyo-Tinch okeani 
texnologiya 
va innovatsiyalar 
universiteti talabasi:

Shahnoza VASIQOVA, 
Lyuksemburg 
biznes-maktabi talabasi:

— Aziz yurtdoshlar, Sizlar-
ni Lyuksemburg shahridan turib, 
2024-yil bilan chin qalbimdan tab-
riklayman.

Yangi yil barchamizga tinch-
lik-xotirjamlik, baxt-saodat va 
qut-baraka olib kelsin.

2023-yil davomida Oʻzbekis-
tonda koʻplab islohotlar oʻtkazildi. 
Jumladan, Oʻzbekiston Konsti-
tutsiyasiga oʻzgartirishlar kiritish 
boʻyicha referendum boʻlib oʻtdi. Referendum oʻzbekiston-
liklar uchun koʻplab ijobiy natijalar olib keldi.

Kirib kelgan Yangi yil barchamizga muborak boʻlsin.

— Yangi yil bilan barcha yurtdoshlarimizni chin qalbimdan tabriklayman.
2023-yil mamlakatimiz hayotida muhim voqealarga boy boʻldi. Biz, Xitoyda boʻlib turgan 

vatandoshlar bularni nafaqat kuzatib turdik, balki faol ishtirokchisiga ham aylandik. Konstitutsiyaga 
oʻzgartirishlar kiritish boʻyicha oʻtkazilgan tarixiy referendum va muddatidan ilgari Prezident saylovida 
ishtirok etib, oʻz ovozimizni berdik.

Yurtimizdagi har bir oʻzgarish va yangilanish bizning hayotimizga ham ijobiy taʼsirini koʻrsatmoqda. 
Vatanimiz nomi dunyo miqyosida baland jaranglamoqda, hur bayrogʻimiz esa yuksaklarga 
koʻtarilmoqda. Bu biz, yoshlarni juda quvontiradi va ertangi farovon hayot uchun yanada shiddatli va 
joʻshqin harakat qilishga undaydi.

Yangi yilda Vatanimiz yanada gullab-yashnashini, mamlakatimiz oʻz oldiga qoʻygan yuksak 
maqsadlariga erishishini tilab qolaman.

Hurmatli Shavkat Miromonovich!

Sizni kirib kelayotgan Yangi yil bilan dildan qutlayman!

Yangi 2024-yil barchamiz uchun saodatli, farovon va ravnaqli boʻlsin!
Chuqur hurmat bilan,

Gurbanguli BERDIMUHAMEDOV,
Turkman xalqining milliy yetakchisi,
Turkmaniston Xalq Maslahati Raisi

Hurmatli Shavkat Miromonovich!

Sizni kirib kelayotgan 2024-yil bilan samimiy qutlayman va eng ezgu 

tilaklarimni bildiraman.

Shuni mamnuniyat bilan qayd etishni istardimki, umumiy tarixiy va 
madaniy ildizlarga, qardoshlik rishtalariga qurilgan Ozarbayjon — Oʻz-

bekiston munosabatlari yakunlanayotgan yilda har tomonlama rivojlan-

di va yuksaldi. 2023-yilda Sizning Ozarbayjonga davlat tashrifingiz va 
ikkita amaliy tashrifingiz hamda mening qardosh Oʻzbekistonga amaliy 
tashrifim, bundan tashqari, koʻp tomonlama tuzilmalar doirasidagi mu-

loqotlarimiz va kelishuvlarimiz strategik sherikligimizning yanada 

chuqurlashishiga, hamkorligimizning yangi mazmun bilan boyishiga 
xizmat qildi.

Birgalikdagi saʼy-harakatlar bilan Ozarbayjon va Oʻzbekiston oʻrtasi-
dagi anʼanaviy doʻstona munosabatlar, ham ikki tomonlama, ham xalqaro 
tuzilmalar doirasidagi samarali hamkorligimiz 2024-yilda ham qardosh 

xalqlarimiz farovonligi yoʻlida kengayib, mustahkamlanib borishiga is-

honaman. 

Hurmatli Shavkat Miromonovich, Sizga va barcha oila aʼzolaringizga 
mustahkam sogʻliq, baxt-saodat, davlatchilik faoliyatingizda yangi zafar-
lar, qardosh Oʻzbekiston xalqiga esa abadiy tinchlik va ravnaq tilayman.

Hurmat bilan,
Ilhom ALIYEV,

Ozarbayjon Respublikasi Prezidenti

Hurmatli Shavkat Miromonovich!

Yangi yil munosabati bilan samimiy qutlovlarimni 

qabul qiling.

Yakuniga yetayotgan yil xalqaro kun tartibidagi 
muhim voqealarga boy boʻldi va har qanday qiyin-

chiliklarni faqat birgalikda yengib oʻtish mumkinligi-
ni isbotladi.

Ishonchim komil, kelayotgan yil Belarus Respub-

likasi va Oʻzbekiston Respublikasi oʻrtasidagi doʻst-
lik va oʻzaro anglashuv anʼanalarini mustahkamlaydi, 

davlatlarimizning turli  shakllardagi hamkorligini yan-

gi salmoqli natijalar bilan boyitadi.

Chin yurakdan Sizga, muhtaram Shavkat 
 Miromonovich, mustahkam sogʻliq, baxt-saodat va 
oʻylagan barcha rejalaringiz roʻyobini, mamlakatin-

giz xalqiga esa tinchlik-osoyishtalik, farovonlik va 
barqarorlik tilayman.

Hurmat bilan,
Aleksandr LUKASHENKO,

Belarus Respublikasi Prezidenti

OʻZBEKISTON XALQI VA PREZIDENTIGA YANGI YIL BAYRAMI 
MUNOSABATI BILAN SAMIMIY QUTLOVLAR

2024-YIL TARAQQIYOT VA 
FAROVONLIK UCHUN YANGI 

IMKONIYATLAR OLIB KELSIN

Hurmatli Prezident janoblari!
Kirib kelayotgan yangi 2024-yil muno-

sabati bilan Siz Janobi Oliylariga, doʻst Oʻz-

bekiston hukumati va xalqiga eng samimiy ta-

briklarim va samimiy tilaklarimni yoʻllashdan 
baxtiyorman.

Kelgusi yil yanada samarali boʻlishiga 
 ishonch bildirib, umumiy saʼy-harakatlarimiz 
bilan adolat va tenglik ustun boʻlgan, moja-

ro va nizolarsiz dunyoda yashashdan umid-

vormiz. 

Barcha xalqlar oʻrtasida farovonlik hukm 
suradigan olam sari intilishlarimiz orqali 

global tinchlik, xavfsizlik va iqlim oʻzgari-
shi kabi muammolarga aniq yechim topish 
 bizning umumiy burchimizdir.

Muhtaram Prezident Janobi Oliylari, 
mamlakatlarimizni bogʻlab turuvchi ikki to-

monlama munosabatlarimiz kelgusida ham 

mustahkamlanib, yangi yil xalqlarimiz or-
zu-istaklarini roʻyobga chiqarishimiz, yuqori 
marralarni zabt etishimizda omadli boʻladi 
deb, umid qilaman.

Siz Janobi Oliylariga eng ezgu tilakla-

rimni yoʻllar ekanman, Yangi yil xalqingizga 
taraqqiyot, muvaffaqiyat va baxt-saodat olib 
kelishini soʻrab qolaman.

Yangi yil muborak boʻlsin!
Kamoli ehtirom ila,

Abdulfattoh as-SISI,
Misr Arab Respublikasi 

Prezidenti

Hurmatli Prezident janoblari!
Sizga va doʻst Oʻzbekiston xalqiga 

kirib kelayotgan Yangi yil munosabati 

bilan samimiy tabriklarimni qabul qilgay-

siz. Sogʻlik-omonlik, baxt-saodat va bar-
cha yaxshiliklarni tilayman.

Moʻgʻuliston va Oʻzbekiston Respub-

likasi oʻrtasida diplomatik munosabatlar 
oʻrnatilganidan buyon oʻtgan 30 yildan or-
tiq davr mobaynida mamlakatlarimiz oʻr-
tasidagi anʼanaviy doʻstona munosabatlar 
va hamkorlik barqaror rivojlanib borayot-

gani mamnuniyat bagʻishlaydi. Mamlakat-
larimiz oʻrtasidagi munosabatlarni yangi 
bosqichga koʻtarish, iqtisodiy hamkorlikni 
amaliy mazmun bilan boyitish, mintaqaviy 

va xalqaro darajadagi hamkorlikni kengay-

tirish va rivojlantirishda Siz Janobi Oliylari 

bilan birgalikdagi saʼy-harakatlarni davom 
ettirishdan mamnunman.

Hurmatli Prezident janoblari, yaqin 
doʻstim, ikki mamlakat munosabatlari-
da yangi tarixiy sahifa ochish uchun ya-

qin kelajakda Siz bilan uchrashamiz, deb 
umid qilaman hamda fursatdan foydala-
nib, Siz va oilangizga mustahkam sogʻliq, 
2024-yilda muvaffaqiyat va omad tilab 
qolaman.

Chuqur hurmat bilan,

Uxnaagiyn XURELSUX,
Moʻgʻuliston Prezidenti

Mazkur tadbirlar yuqori saviyada 
tashkil etilib, uning asosiy tantanalari 
29-30-dekabr kunlari poytaxtimizda-
gi “Tomosha” bolalar teatr studiyasi-
da boʻlib oʻtdi. Bu yerda bolajonlari-
mizning Yangi yil bayramida munosib 
dam olishi uchun “Tomosha” bolalar 
teatr-studiyasi tomonidan sahnalashtiril-
gan “Yangi yil ertaklari” nomli teatr to-
moshasi namoyish etildi.

Tadbir doirasida Maktabgacha va mak-
tab taʼlimi vazirligi tomonidan bayram 
ishtirokchilariga umumiy hisobda 11 
ming dona “Prezident sovgʻasi” tay-
yorlandi. “Prezident sovgʻasi” tarkibiga 

“PREZIDENT ARCHASI” — 
YIL QUVONCHI

Shukuh

Bolalarning xursandchiligida xalqning bugungi kunidan roziligi aks etadi. 
Bayramu sayillarda bolajonlar uchun oʻyin-kulgi onlarini tuhfa qilish 
jamiyatimizda ezgu qadriyatga aylanib ulgurgan. Ana shunday qadriyatlardan 

biri, shubhasiz, Mehribonlik uylari tarbiyalanuvchilari, ota-ona qarovisiz qolgan, 
ota-onalari Vatan sarhadlarini himoya qilish yoʻlida qurbon boʻlgan harbiy 
xizmatchilarning bolalari, shuningdek, ijtimoiy himoyaga muhtoj oilalar farzandlari 
ishtirokida har yili Yangi yil bayrami munosabati bilan anʼanaviy oʻtkazib kelinadigan 
“Prezident archasi” tadbirlaridir.

Oʻzbekiston Respublikasi Prezidentining 
bolalarga yoʻllangan Yangi yil bayrami 
tabrigi, 17 turdagi shirinliklar, 2 nom-
dagi kanselyariya mahsulotlari, sovgʻa 
solinadigan quti, smart soat va boshqa 
sovgʻalar kiritilgan.

Mazkur sovgʻalar oʻtgan yilning 
25-28-dekabr kunlari Qoraqalpogʻiston 
Respublikasi hamda viloyatlarga “Uz-
bekistan Airways” AJ samolyotlari ham-
da hududiy Davlat yoʻl harakati xavf-
sizligi boshqarmalarining kuzatuvlari 
ostida maxsus avtotransport vositalari 
orqali  yetkazildi. 

29-30-dekabr kunlari viloyat hokim-
liklari, sektor rahbarlari va xalq taʼlimi 
boshqarmalari tomonidan respublika-
ning barcha hududlarida “Prezident ar-
chasi” tadbirlari tashkil qilinib, bolalarga 
 “Prezident sovgʻasi” tarqatilishi taʼmin-
landi.

Maʼlum sabablarga koʻra, bayram 
tadbirlariga kela olmagan  bolalar uchun 
sovgʻalar mahalliy hokimliklar, sektorlar, 
Milliy gvardiya va vazirlikning hududiy 
boʻlinmalari vakillari tomonidan ularning 
uylariga borgan holda tantanali tarzda top-
shirildi.

Tadbir ishtirokchilaridan biri Mashrab-
jon Abdugʻaniyev Toshkent shahridagi 
128-maktabning 8-sinfida oʻqiydi. 

— Men yil boʻyi eng koʻp kutadigan 
bayram — Yangi yil. Sababi bu bayramda 
doʻstlarim bilan “Prezident archasi” tadbi-
riga kelamiz. Sahnalashtirilgan tomoshala-
rini zavq bilan koʻraman. Sovgʻalar esa 
haqiqiy syurpriz, ayniqsa, smart soat men-
ga judayam yoqdi, — deydi u.

Yana bir ishtirokchi Dilfuza Hidoyato-
va uchun ham bu bayram zavqli boʻldi. 

— Hozir kayfiyatim aʼlo darajada, le-
kin maktabni bitirganimdan keyin “Prezi-
dent archasi”da qatnasha olmasligimni 
eslasam, negadir xafa boʻlib ketyapman. 
Sababi, bu tadbir men uchun ham juda qa-
drdonga aylanib qolgan, — deydi u.

Mamlakatimizda bayram shukuhi 
davom etmoqda.

Jonibek ALIJONOV,
“Yangi Oʻzbekiston” muxbiri

Boshlanishi 1-betda

H
ak

im
 Y

oʻ
ld

os
he

v 
ol

ga
n 

su
ra

tla
r.

“Dunyo” AA

YANGI O‘ZBEKISTON

* * *

Shuningdek, quyidagilar oʻz tabriklarini yoʻllagan:

Xitoy Xalq Respublikasi Raisi Si SZINPIN; 

Qozogʻiston Respublikasining birinchi Prezidenti Nursulton 
NAZARBOYEV;

Armaniston Respublikasi Bosh vaziri Nikol PASHINYAN;
Koreya Respublikasi Prezidenti Yun Sok YOL;

Yaponiya Bosh vaziri Fumio KISIDA;

Eron Islom Respublikasi Prezidenti Ibrohim RAISIY;
Singapur Respublikasi Bosh vaziri Li Syan LUN;
Germaniya Federal Respublikasi Prezidenti Frank-Valter 
SHTAYNMAYER;

Buyuk Britaniya va Shimoliy Irlandiya Birlashgan Qirolligi Bosh 

vaziri Rishi SUNAK;

Italiya Respublikasi Prezidenti Serjo MATTARELLA;

Vengriya Prezidenti Katalin NOVAK;
Vengriya Bosh vaziri Viktor ORBAN;
Norvegiya Qiroli Xarald V;
Gretsiya Respublikasi Prezidenti Katerina SAKELLAROPULU; 
Polsha Respublikasi Prezidenti Andjey DUDA;

San-Marino Respublikasi kapitan-regentlari Filippo TAMANINI va 

Gaetano TROINA;
Moldova Respublikasi Prezidenti Mayya SANDU;
Ukraina Prezidenti Vladimir ZELENSKIY;
Rossiya Federatsiyasi Federal Majlisi Federatsiya Kengashi Raisi 

Valentina MATVIYENKO;

Rossiya Federatsiyasi Hukumati Raisi Mixail MISHUSTIN;

Xitoy Xalq Respublikasi Xalq siyosiy maslahat kengashi raisi Van 
XUNIN;
Birlashgan Arab Amirliklari Bosh vaziri oʻrinbosari, ichki ishlar vaziri 
shayx Sayf bin Zoid Ol NAHAYON;

Shanxay hamkorlik tashkiloti bosh kotibi Chjan MIN;

Mustaqil Davlatlar Hamdoʻstligi Ijroiya qoʻmitasi raisi — Ijrochi 
kotibi Sergey LEBEDEV;

Turkiy davlatlar tashkiloti bosh kotibi Kubanichbek OMURALIYEV;

Iqtisodiy hamkorlik tashkiloti bosh kotibi Xusrav NOZIRIY;

Islom hamkorlik tashkiloti bosh kotibi Husayn Ibrohim TOHA;
Shimoliy Atlantika shartnomasi tashkiloti bosh kotibi Yens 

STOLTENBERG;

Mustaqil Davlatlar Hamdoʻstligi Parlamentlararo assambleyasi 
kengashi bosh kotibi Dmitriy KOBISKIY;
BMT Bosh kotibining Markaziy Osiyo boʻyicha maxsus vakili, 
Markaziy Osiyo uchun preventiv diplomatiya boʻyicha mintaqaviy 
markaz rahbari Kaxa IMNADZE;
Osiyo infratuzilmaviy investitsiyalar banki prezidenti Szin LISYUN;
Qishloq xoʻjaligini rivojlantirish xalqaro fondi prezidenti Alvaro 
LARIO;
Xalqaro Olimpiya qoʻmitasi prezidenti Tomas BAX;
Xalqaro dzyudo federatsiyasi prezidenti Marius VIZER;
Moskva va Butun Rus patriarxi Kirill.

Qutlovlar kelishi davom etmoqda.



BIZ VA DUNYO

— 2023-yil mamlakatimizda boʻlib oʻtgan 
muhim siyosiy tadbirlardan biri 30-aprelda 
yangi tahrirdagi Konstitutsiyani umumxalq 
ovozi bilan qabul qilish yuzasidan oʻtkazil-
gan referendum. Ikkinchisi 9-iyuldagi Prezi-
dent saylovi. Ushbu muhim siyosiy tadbirlar 
nafaqat yurtimiz, balki jahon miqyosida ham 
katta aks sado berdi. Bu tadbirlarni kuzatish 
uchun dunyoning turli mintaqalaridan yetak-
chi olimlar, ekspertlar qatorida turli davlatlar 
parlamenti aʼzolari ham tashrif buyurdi. 

Aytish kerakki, sayyoramizda roʻy be-
rayotgan global oʻzgarishlar davrida davlat-
lararo va xalqaro munosabatlarni mustahkam-
lashda parlament diplomatiyasining alohida 
oʻrni bor. Xususan, bu — dunyo mamlakatlari 
oʻrtasidagi ishonch va hamjihatlikni mustah-
kamlashda muhim oʻrin egallaydi, muammo-
larga murosali yechim topish, nizolarning 
oldini olishga xizmat qiladi, xalqaro ham-
korlikning huquqiy bazasini shakllantiradi va 
takomillashtiradi. Parlament diplomatiyasi 
konsepsiyasida bu borada faoliyatimizning 
ustuvor yoʻnalishlari belgilangan va shu aso-
sida izchil ish olib borilmoqda.

Parlamentlararo aloqalarni rivojlanti-
rishda asosiy eʼtiborni fraksiyalar va qoʻmi-
talar faoliyatini rivojlantirish, qonunchilik 
ta shabbuslarini kuchaytirishga qaratyapmiz. 
Bu borada ilgʻor tajribaga ega davlatlar par-
lamentlari bilan hamkorlik yaxshi samara ber-
moqda. 2023-yilda bu aloqalarni rivojlantirish 
maqsadida xorijiy mamlakatlar parlamentlari, 
parlamentlararo hamkorlik guruhlari, xalqaro 
tashkilotlar hamda mamlakatimizda akkredi-
tatsiyadan oʻtgan diplomatik korpus vakillari-
dan iborat 65 ta chet el delegatsiyasini qabul 
qildik. Aloqalarni yanada rivojlantirish maq-
sadida Singapur parlamenti va Vyetnam Sotsi-
alistik Respublikasi Milliy majlisi bilan ham-
korlik boʻyicha parlamentlararo guruh tuzildi. 

Hamkorlik doirasida joriy yil Qozogʻis-
ton Respublikasi Parlamenti Majlisi Raisi 

— Prezidentimiz 2023-yilda 30 ga yaqin tashrif bilan 
18 mamlakatga bordi, bir qancha davlatlarga 2-3 mar-
tadan tashrif buyurdi. Jumladan, Rossiya, Ozarbayjon, 
Qirgʻizistonga 3 marta, Turkiya, Germaniya kabi davlat-
larga 2 marta tashrifni amalga oshirdi. 

Har bir tashrif mamlakatimiz va Markaziy Osiyo 
mintaqasi uchun strategik ahamiyatga ega ma-

salalarga bagʻishlandi. Mamlakatimiz bir qancha yi-
rik xalqaro tadbirlar, jumladan, Iqtisodiy hamkorlik 
tashkilotining 16-sammiti, Samarqand shahrida oʻtka-

zilgan Yevropa tiklanish va taraqqiyot banki boshqa-

ruvchilar kengashining 32-yillik yigʻilishi kabilarga 
mezbonlik qildi. 

— 2023-yil mamlakatimiz tashqi siyosatida 
koʻplab muhim  voqealarga boy boʻldi. Bu jaray-
onda “Markaziy Osiyo +” muloqot formatidagi 
 xalqaro munosabatlarni alohida qayd etish joiz. 
Mazkur muloqot formati orasida 2023-yilda bi-
rinchi marotaba boʻlib oʻtgan Markaziy Osiyo va 
Koʻrfaz arab davlatlari hamkorlik kengashi yetak-
chilarining sammiti alohida ahamiyatga ega. Zero, 
Oʻzbekiston ushbu mintaqa davlatlari bilan ham-
korlikni yangi bosqichga olib chiqish bilan koʻp 
vektorlilikka asos langan tashqi siyosat yoʻlida sobit 
ekanini yana bir karra namoyon etdi. 

Oʻzbekistonning ushbu mintaqa davlatlari bilan 
hamkorlik munosabatlari 2016-yildan keyin rivoj-
lanish bosqichiga oʻtdi. Shu davrdan boshlab iqti-
sodiy, siyosiy, ijtimoiy, madaniy, ayniqsa, investit-
siyaviy hamkorlikni rivojlantirishga alohida eʼtibor 
qaratilmoqda. 

2023-yil 18-19-iyul kunlari Jidda shahrida boʻlib 
oʻtgan Markaziy Osiyo mamlakatlari va Koʻrfaz 
arab davlatlari hamkorlik kengashi yetakchilari ning 
birinchi sammitida ishtirok etgan Prezidentimiz 
bu xususda toʻxtalib, Markaziy Osiyo va Koʻrfaz 
mintaqasi xalqlari oʻrtasidagi munosabatlar tarixi 
uzoq ekanini, yaqin savdo aloqalari, mushtarak 
qadriyat va anʼanalar, muqaddas islom dinimiz 
ularning asosini tashkil etishini alohida taʼkidladi. 
Movarounnahr va Arabiston diyorlari oʻrtasidagi 
tarixiy aloqalarni rivojlantirishda buyuk mutafak-
kirlarimizning beqiyos xizmati borligi qayd etildi. 
Bugungi xavf-xatarlarga qaramay, ikkala mintaqa 

— 2023-yilda ham bunday siyosiy jaray-

onlar izchil davom ettirildi va oʻzaro aloqalar-
ning yangi bosqichiga qadam qoʻyildi. Bu xu-

susda soʻz borganda, davlatimiz rahbarining 
BMT Bosh Assambleyasining 78-sessiyasida 

ishtirok etish uchun Nyu-York shahriga tashrif 
dasturiga alohida toʻxtalish joiz. Prezidentimiz 
Markaziy Osiyo mamlakatlari va AQSH ye-

takchilarining “С5+1” formatidagi birinchi 
sammitida ham ishtirok etdi. Uchrashuv kun 
tartibiga muvofiq, savdo-iqtisodiy sheriklikni 
kengaytirish istiqbollari, “yashil” taraqqiyot, 
energetika xavfsizligini taʼminlash va qayta 
tiklanuvchi energiya manbalarini joriy qilish, 
mintaqaviy xavfsizlik, terrorizm va transche-

garaviy jinoyatchilikka qarshi kurashish soha-

larida hamkorlik masalalari muhokama qilindi. 

Mintaqa mamlakatlari va AQSH oʻrtasidagi 
oʻzaro anglashuvni yanada chuqurlashtirish 
hamda amaliy sheriklikni kengaytirish yuzasi-

QANDAY IZ QOLDIRDI?

KO‘PVEKTORLIKKA 

ASOSLANGAN ALOQALAR

MINTAQADA TO‘PLANIB QOLGAN 
MUAMMOLARNI HAL ETAYOTGAN SHAXS

QIT’ALARARO AKS SADO

Shavkat IKROMOV, 
tarix fanlari boʻyicha 
falsafa doktori:

ham tinchlik, barqarorlik va taraqqiyot makoni 
boʻlib kelayotgani taʼkidlandi.

Bugungi kunda Koʻrfaz mamlakatlarining ye-
takchi kompaniya va banklari yurtimizda amalga 
oshirayotgan umumiy loyihalar portfeli 20 mil-
liard dollardan oshgani buning isbotidir. Xusu-
san, ACWA Power, Masdar, Mubadala, TACA, 
Nebras Power kabi kompaniyalar yurtimizda 
quyosh va shamol elektr stansiyalari barpo etish 
hamda  energiyani saqlash loyihalarini amalga 
 oshirmoqda. 

Dunyoning 40 dan ortiq davlatida “yashil” 
 energetika sohasiga doir turli tashabbuslar-
da ishtirok etib kelayotgan Birlashgan Arab 
Amirliklarining “Masdar” kompaniyasi mam-
lakatimizda yirik toʻrtta loyihani yakunladi. 
2023-yil 27-dekabr kuni quyosh va shamol elektr 
stansiyalari ishga tushirildi.

Tarixan bizga yaqin va mushtarak boʻlgan arab 
davlatlari joylashgan Yaqin Sharq mintaqasidagi 
bugungi vaziyat butun tinchlikparvar insoniyat qa-
tori bizni ham tashvishlantirmay qoʻymaydi. Oʻz-
bekiston bu borada tomonlarni harbiy harakatlarni 
toʻxtatish, murosa yoʻlini tanlashga chaqirib kela-
di. Tashqi siyosatimizdagi ushbu muhim qadam-
lar mamlakatimizning xalqaro maydonda ochiq, 
 ishonchli va tashabbuskor davlat sifatidagi ma-
qomi va oʻrnini namoyon etadi.

Oʻzbekiston xalqaro maydonda izchil, ochiq va pragmatik tashqi siyosiy 
faoliyat yuritib, Markaziy Osiyo davlatlari va jahon hamjamiyati bilan 
hamkorlik aloqalarini jadal rivojlantirmoqda. 2023-yil ham bu borada 
ahamiyatli boʻldi. Yil davomida Prezidentimiz bir qator xorijiy davlatlar 
va xalqaro tashkilotlar rahbarlaridan iborat delegatsiyalar bilan muhim 
uchrashuvlar oʻtkazdi. Uzoq va yaqin davlatlarga rasmiy tashriflar amalga 
oshirildi. Mamlakatimizda va xorijda tashkil etilgan sammitlar va nufuzli 
xalqaro anjumanlarda ishtirok etdi.

Tashqi siyosiy faoliyat yoʻnalishida bir qator yuqori darajadagi hamda 
idoralararo tashriflar, uchrashuvlar va onlayn-muloqotlar oʻtkazildi. 
Shuningdek, parlamentlararo diplomatiya yoʻnalishida xorijiy davlatlar 
parlamentlari va xalqaro tashkilotlar darajasidagi tashrif va uchrashuvlar 
tashkil etildi.

Ushbu muhim siyosiy jarayonlar xalqaro aloqalar rivoji, global muammolar 
yechimi, xalqimiz farovonligini yanada oshirish, yurtimiz taraqqiyotini 
yuksaltirishda qanday oʻrin tutdi? Siyosatshunoslar, olimlar va ekspertlarning 
shu xususdagi fikrlari bilan qiziqdik.

Goʻzal SAʼDIYEVA, 
Prezident huzuridagi Davlat boshqaruvi 

akademiyasi kafedra mudiri, siyosiy fanlar 

boʻyicha falsafa doktori:

Shuningdek, 2023-yilda Fransiya, Italiya, 
Singapur davlatlari prezidentlari va Qatar Ami-
ri mamlakatimizga rasmiy tashrif bilan kel-
di. Toshkentda 8-9-noyabrda IHT 16-sammiti 

doirasida Ozarbayjon, Pokiston, Turkiya, Eron, 
Tojikiston, Turkmaniston, Qirgʻiziston, Qozo-

gʻiston kabi ishtirokchi davlatlarning davlat va 
hukumat rahbarlari yurtimizga tashrif buyurdi. 
Unda Prezidentimiz Markaziy Osiyo mintaqasi 
savdo-iqtisodiy, sanoat, investitsiya va innovat-
siyalar, transport sohalaridagi aloqalarni rivoj-
lantirishda katta salohiyatga ega ekanini taʼkid-

lab, bir qancha tashabbuslarni ilgari surdi. 
Mintaqa uchun muhim ahamiyat kasb etuv-

chi “Xitoy — Qirgʻiziston — Oʻzbekiston” 
va transafgʻon multimodal yoʻllarining ishga 
tushirilishi, tashkilot doirasida alohida Energe-

tika vazirlari kengashini taʼsis etish, Ekologiya 

masalalari boʻyicha yuqori darajali platforma 
yaratish, Transchegaraviy yoʻnalishlar tobora 
ommalashayotganini hisobga olib, qoʻshma tu-
ristik yoʻnalishlar joriy etish hamda “Ipak yoʻ-
li” sayyohlik brendi ostida umumiy sayyohlik 
dasturlarini koʻpaytirish, Afgʻonistonni min-
taqaviy integratsiya jarayonlariga faol jalb etish 
kabi tashabbuslar shular jumlasidan. Ushbu ta-
shabbuslar mintaqa mamlakatlarini bir maqsad 

atrofiga birlashish, yaqin qoʻshnichilik muno-

sabatlarini mustahkamlash, mintaqada mavjud 
muammolarni hal etishda xalqaro hamkorlarni 
jalb etishga undaydi. 

Yana bir narsani alohida taʼkidlash lozim-

ki, ayni yoʻnalishdagi ishlar sarhisob qilinib, 
xalqaro ekspertlar tomonidan  Prezidentimiz 
Shavkat  Mirziyoyev “mintaqada toʻplanib qol-
gan muammolarni hal etayotgan shaxs” sifatida 
baholanayotgani eʼtiborga molik. Bu olib bo-

rilayotgan saʼy-harakatlarda Oʻzbekistonning 
salmoqli oʻrni borligini koʻrsatadi. Shu nuqtayi 
nazardan, 2023-yilda davlatimiz rahbari bir 
emas, ikkita oliy darajadagi mukofotga sazovor 
boʻldi — MDH Faxriy nishoni hamda “Turkiy 
dunyoning oliy ordeni”.

Farhod TOLIPOV, 
siyosiy fanlar boʻyicha 
falsafa doktori:

dan kelishuvlarga erishildi. Bu nafaqat yur-
timiz, balki mintaqamiz rivojida oʻz natijasini 
beradi. 

Mintaqaviy hamkorlik bilan bir qatorda, ikki 
tomonlama aloqalar rivojiga ham urgʻu berildi. 
AQSH Oʻzbekiston bilan savdo-investitsiyaviy 
faoliyatni kuchaytirishga alohida  eʼtibor qarat-
moqda. Bu iqtisodiyotimiz rivoji va xalqimiz 
turmush darajasini yaxshilash uchun katta im-

koniyatdir. Shu bois, bu yoʻna lishdagi aloqalar 
rivoji barcha uchun manfaatli. 

Oʻzbekiston bilan Yevropa Ittifoqi oʻr-
tasidagi munosabatlar yangi bosqichga 

 koʻtarilmoqda. Bu borada Oʻzbekiston va 
Germaniya munosabatlariga alohida toʻxta lish 
joiz. Aytish kerakki, jahon iqtisodiyotining 
turli soha va jabhalarida yetakchi davlatlar-

dan biri — Germaniya Oʻzbekistonning Yev-

ropadagi istiqbolli, ishonchli savdo-iqtisodiy 
hamkori hisoblanadi. Keyingi yillarda davlat-

larimiz oʻrtasidagi savdo-iqtisodiy va inves-

titsiyaviy munosabatlar rivojlanib boryapti. 
Qoʻshma loyiha va korxonalar soni ikki baro-

bar koʻpaydi.

2023-yilda Prezidentimiz Germaniya-

ga ikki marta tashrif buyurdi. Sentabr oyida 
boʻlib oʻtgan ikkinchi amaliy tashrif nafaqat 
yurtimiz, balki mintaqamiz uchun ham ahami-
yatli siyosiy tadbir boʻldi. Bu tadbirda Marka-

ziy Osiyo davlatlari rahbarlari ham qatnashdi. 

Tashrif doirasida boʻlib oʻtgan tadbirlarda 
Markaziy Osiyo va Germaniya oʻrtasida kons-
truktiv siyosiy muloqotni mustahkamlash, 
 savdo-iqtisodiy, transport-kommunikatsiyaviy 
va madaniy-gumanitar hamkorlikni kengayti-

rish masalalari muhokama qilindi. Mintaqaviy 

xavfsizlik va barqaror taraqqiyot, jumladan, 
YI dasturlari doirasida taʼminlashning dol zarb 
jihatlari yuzasidan fikr almashildi. 

Yevropa qitʼasi bilan munosabatlar haqida 
gapirilganda, Oʻzbekiston va Fransiya aloqa-

lariga ham alohida toʻxtalish lozim. Fransiya 
Prezidenti Emmanuel Makronning 1-2-no yabr 
kunlari Oʻzbekistonga rasmiy tashrifi ikki 
davlat munosabatlari tarixida yangi bosqichni 
boshlab berdi. Xalqaro ekspertlarning fikri-
cha, Emmanuel Makronning mamlakatimizga 
tashrifi Markaziy Osiyo, xususan, Oʻzbekis-
tonning Fransiya va butun Yevropa Ittifoqi 
mintaqaviy siyosatida munosib geosiyosiy 

davlat sifatidagi roli sezilarli darajada osh-

ganidan dalolat beradi.

Italiya Respublikasi Prezidenti Serjo Mat-
tarellaning tashrifi ham muhim voqealardan 
biri boʻldi, deyish mumkin. Bu tadbirlar 
xalqaro aloqalar rivojida yangi istiqbollarni 
ochadi.

Dilorom FAYZIYEVA, 
Oliy Majlis Qonunchilik palatasining 

Xalqaro ishlar va parlamentlararo 

aloqalar qoʻmitasi raisi:

Yerlan Koshanov boshchiligidagi delegatsiya 
yurtimizga tashrif buyurdi. Ular ishtirokida 
konstruktiv va oʻzaro ishonch ruhida oʻtgan 
uchrashuvda Oʻzbekiston — Qozogʻiston 
oʻrtasidagi parlamentlararo hamkorlik aloqa-
larini kengaytirish va uni yangi mazmun bilan 
boyitish, norma ijodkorligi sohasida tajriba al-
mashish masalalari muhokama qilindi.

Ikki tomonlama aloqalarni rivojlantirishda 
muhim omil boʻlgan parlamentlar aro hamkor-
likni yanada kengaytirish va mustahkamlash, 
shu yoʻnalishdagi muloqotlarni koʻpayti rish 
har tomonlama foydali ekani qayd etildi. 
Samimiy ruhda oʻtgan uchrashuvda parla-
mentlararo hamkorlikni yanada rivojlantirish 
va mustahkamlashga kelishib olindi. Ayni 
paytda bu kelishuvlar boʻyicha izchil ish olib 
borilyapti. Xususan, bu yil davlatlarimiz oʻr-
tasida ittifoqchilik munosabatlari toʻgʻrisidagi 
shartnomani ratifikatsiya qildik. 

Qirgʻiz Respublikasi parlamenti bilan ham 
xuddi shunday yaqin va doʻstona hamkorlik 
yoʻlga qoʻyilgan va bu jarayon davlatlarimiz, 
xalqlarimiz oʻrtasida qon-qardoshlik aloqala-
rini rivojlantirish, hamkorlikni mustahkam-
lashda oʻz oʻrniga ega boʻlmoqda. 

Umuman olganda, 2023-yil parlamentlar-
aro aloqalar sohasida ham oʻziga xos muhim 
voqealarga boy boʻldi. Bu anʼanalar kelgusida 
izchil davom ettiriladi.

“Yangi Oʻzbekiston” muxbiri
Bahor XIDIROVA yozib oldi.

2023-YIL
O‘ZBEKISTON TASHQI SIYOSATIDA 

3DAVR 
NAFASI

2023-yilda davlatimiz rahbari bir emas, 
ikkita oliy darajadagi mukofotga sazovor boʻldi — 

MDH Faxriy nishoni hamda “Turkiy dunyoning oliy ordeni”.

2024-yil 1-yanvar, 1-son

PARLAMENT DIPLOMATIYASI 
HAMJIHATLIKNI 
MUSTAHKAMLAYDI

YANGI O‘ZBEKISTON



2024-yil 1-yanvar, 1-son www.yuz.uz yuz.uznews yuz.uz_news yuzyuz_official

Aytish kerakki, Oʻzbekiston qayta tiklanuvchi energiya 

boʻyicha mintaqa yetakchisiga aylanmoqda. Mana shu yoʻnalishda 
xorijiy investitsiyalarni jalb qilishda ilgʻor.4 DILDAGI 

GAPLAR

— Ochigʻi, bir paytlar shu hududda 
istiqomat qilayotganimizga afsuslangan-

miz. Boisi, mahallamiz tumanning eng 
chekka manzillaridan biri hisoblanardi. 

Biror ish bilan tuman markaziga bo-

rish uchun ertalab yoʻlga chiqqan odam 
avtoulovda boʻlsa-da, tushga yaqin ye-

tib borardi. Qishlogʻimizga mehmonga 
kelgan kishi imkoni boʻlsa boshqa kel-
maslikka harakat qilardi. Nega? Chunki 

yoʻllarimiz ancha abgor, elektr taʼminoti 
ham oʻziga yarasha edi. Chiroq yonsa 
kunda bir soat yonardi. Lekin koʻp hollar-
da haftalab oʻchib qolardi. Bolalarimizga 
dars tayyorlash uchun ham, ovqatlanish 
uchun ham atigi bittagina shishali chiroq 

bilan sharoit qilardik, xolos. Oʻsha dam-

lar yosh boʻlsam-da, choʻl qishlogʻimizga 
ham eʼtibor qaratilarmikan, degan oʻyda 
yurardim. Aslida, bu manzara faqat biz-
ning chekka qishlogʻimizda emas, hatto 
shaharlarga begona emasdi. Shukrki, bu 
holatlar barham topib bormoqda. 

Yurtimizning barcha joylarida boʻl-
gani kabi islohotlar taʼsirida mahalla-

miz ham yildan-yilga yaxshilanmoqda. 
Xususan, bemalol maqtanib aytishim 
mumkinki, oʻtgan yil biz uchun yanada 
quvonchli voqealarga boy boʻldi. Ma-

hallamizda “Obod xonadon — obod koʻ-
cha — obod mahalla” dasturi doirasida 
kattagina ishlar amalga oshirildi. Qish-

loqning ichki yoʻllari taʼmirlanib, asfalt 
qilindi. Bir qismiga shagʻal yotqizilib, 
tekislandi. Bir necha yillardan buyon 

achinarli ahvolga kelib qolgan simyo-

gʻochlarimiz yangisiga almashtirildi. 

Elektr simlari ham toʻliq yangilandi. 
Sharoit boʻlsa, odamlar ham harakatga 
tusharkan. Bugun kimdir mahallamizda 

doʻkon ochgan, yana boshqasi kichik 
korxona tashkil etish harakatida. Qisqa-

si, mahallamiz chindan ham obod mas-

kanga aylanmoqda. 

Avvalroq odamlar orasida shu yaqin 

atrofda quyosh elektr stansiyasi qurilishi 
haqida baʼzi gaplar oralab qoldi. Rosti, 
ishonmagandik. Shunchaki gap boʻl-
sa kerak, deb oʻylagandik. Lekin qisqa 
fursatda ish boshlanib, adogʻi koʻrin-

maydigan maydonda xayolga kelmagan 
ishlar boshlanib ketdi. Quyosh panellari 
oʻrnatilib, yirik quvvatdagi elektr toki 
olini shini  eshitib, barchamiz quvondik. 
Hali bunyod korlik ishlariga harakat bosh-

langaniga koʻp boʻlmagan boʻlsa-da, qis-

qa fursatda bir qismi yakuniga yetkazildi. 
Chekka manzildagi Otquduq qish-

logʻimiz hududida shunday ulkan ish-

lar amalga oshirilishi xayolimizga ham 
kelmagandi. Islohotlar samarasini ku-

zata turib, shunchalik imkoniyatlar ish-

ga solinayotgan ekan, buning barchasi 
xalqimizning farovon yashashi uchun 
qilinayotganiga shubha qolmaydi. 

Katta-katta mablagʻlar evaziga ish 
boshlayotgan zamonaviy elektr tarmoq-

lari nafaqat xonadonlarimizni yorugʻ, 
balki, koʻngillarimizni ham charogʻon 
qiladi. Odamlarning turmush tarzi yax-

shilanib, roziligi ortishi yoʻlida ezgu ish-

lar bir daqiqa boʻlsa-da, toʻxtagani yoʻq. 
Buni har jabhada koʻrib, kuzatib, guvohi 
boʻlmoqdamiz.

HAYRATLAR 

lekin bu hammasi emas...

— Biz Oʻzbekistonda Prezident 
Shavkat Mirziyoyev boshchiligida amal-
ga oshirilayotgan islohotlar izchilligiga 
 birinchilardan boʻlib ishonch bildirgan 
edik. Shu bois, mamlakatingizga, xususan, 
energetika tarmogʻiga xorijiy investitsi-
yalar jalb etishga kirishdik. 

Bugungi kunda “Masdar” kompani-
yasi Oʻzbekistonning qayta tiklanuvchi, 
toza energiyani ishlab chiqarish boʻyicha 
saʼy-harakatlarga hamohang tarzda ham-
korlikni yoʻlga qoʻymoqda. Yaʼni toza 
va qayta tiklanuvchi energiya manbalari 
ustida ishlash boʻyicha Oʻzbekistonning 
barcha hududlarida ish tizimini joriy etdik. 
Umumiy qiymati 2 milliard AQSH dollari-
dan ziyod, quvvati 2 gigavattdan ortiq toza 
energiya manbalarini ishlab chiqarishni 
maqsad qilganmiz. 

Biz 2021-yilda Navoiy viloyatida 100 
megavatt quvvatga ega boʻlgan birinchi 
loyihani amalga oshirdik. Endi  esa 1,2 
gigavattdan ortiq boʻlgan toza energi-
ya ishlab chiqaruvchi loyihalarni ishga 
tushirdik.  Zarafshon, Sherobod, Samarqa-
nd va Jizzaxdagi loyihalar shular jumlasi-
dan. Bu aynan quyosh energiyasi boʻyicha 
Markaziy Osiyodagi eng katta dasturimiz. 

Aytish kerakki, Oʻzbekiston qayta 
tiklanuvchi energiya boʻyicha mintaqa ye-
takchisiga aylanmoqda. Mana shu yoʻna-
lishda xorijiy investitsiyalarni jalb qilishda 
ilgʻor. 

— Biz Oʻzbekistonning energetika va infrastruktura 
sohasidagi qurilishda faol ishtirok etayotgan koʻp yillik 
hamkorimiz. Eʼtiborlisi, oʻtgan vaqt davomida ushbu 
yoʻnalishda sezilarli natijalarga erishib kelyapmiz. Buning 
uchun oʻz minnatdorligimni bildiraman. 

Hozirgi kunga kelib, korxonamizning Oʻzbekistondagi 
umumiy sarmoya kapitali 7 milliard AQSH dollaridan oshdi. 
Ayniqsa, ikki davlat rahbarlarining hamkorligi natijasida 
korxonamiz Samarqand viloyatida barpo etilgan eng yirik 
sement zavodi va biz pudratchi sifatida qatnashgan Sirdaryo 
viloyatidagi yirik gaz elektr stansiyasini muvaffaqiyatli ishga 
tushirdi. Har biri 500 megavatt quvvatga ega ikkita quyosh 
elektr stansiyasi loyihasida ham qurilish ishlari tugatilib, 
tarmoqqa ulandi. 

Yangi energiya sohasida biz nafaqat ularni ishlab 
chiqarish, balki energiyani saqlash va uning barqarorligini 
taʼminlashga xizmat qiladigan yordamchi infratuzilmalar 
qurish borasida ham muntazam sarmoya  kiritmoqdamiz. 

— Bunday keng koʻlamli tad-
birda birinchi bor ishtirok etishim. 
Kompaniyamiz Oʻzbekiston bilan 
hamkorlikka katta eʼtibor qaratadi. 
Davlatingiz rahbari koʻmagi bilan 
barcha loyihalarimiz oʻz vaqtida 
amalga oshirilmoqda. 

Xitoyning “China Gezhouba 
Group” kompaniyasi ham dunyo-
ning 80 dan ortiq davlatidagi kat-
ta-kichik loyihalarda faol ishtirok 
etadi. Mazkur kompaniya Bu-
xoro va Qashqadaryoda har biri 

350 million dollardan boʻlgan, 
umumiy quvvati 1000 megavatt-
lik quyosh stansiyalarining bi-
rinchi bosqichi qurilishini yakun-
ladi. 

Mamlakatingiz rahbari hamkor-
ligimiz bundan keyin ham rivoj-
lanib borishini alohida taʼkidlab, 
Xitoyga tashrif buyurishini ham 
maʼlum qildi. Bu esa, oʻz navbatida, 
kelajakda xuddi shunday “yashil” 
loyihalar amalga oshirilishidan da-
lolat beradi.

— Bundan ikki yil muqaddam viloyati-

mizning Sherobod tumanida quyosh foto elektr 
stansiyasi qurilishiga tamal toshi qoʻyilgan edi. 
Oʻshanda koʻpchilik bu loyihaning ahamiyatini 
yaxshi anglab yetmagan, hayratlanganlar ham 
boʻlgandi. Bugun esa hayratlar real voqelikka 
aylanib, asrlar boʻyi foydalanilmagan yaydoq 
maydonlarda ulkan stansiya barpo etildi.

Taʼbir joiz boʻlsa, Surxondaryoga quyosh 
ayricha mehr bilan nur sochadi, bu oʻlka yil 
oʻn ikki oy quyoshli kunlardan iborat. Mana 
shu bitmas-tuganmas quyosh manbaidan elektr 

energiyasi ishlab chiqarilib, vohadagi 3 mil-
lionga yaqin aholi xonadonlari yoritilishi, sa-

— Yangi yil arafasida Gʻallaorol tumanida 
quyosh fotoelektr stansiyasi ishga tushirilishi 
jizzaxliklar uchun haqiqiy bayram sovgʻasi, 
unutilmas, tarixiy voqea boʻldi, desam mubo-
lagʻa boʻlmaydi. Toʻgʻrisi, bundan bir-ikki yil 
oldin ushbu qir-adirliklarda shunday katta ishlar 
qilinadi, desa koʻpchilik ishonmasdi. 

Ushbu loyihaning amalga oshirilishi mam-
lakatimiz iqtisodiyotining yuksalishida muhim 
ahamiyatga ega. Zero, iqtisodiyot  rivojlanishi 

HAMKORLIK 
ASOSI — ISHONCH

HAR KUNIMIZDA 
O‘ZGARISH

BARCHA LOYIHALAR 
O‘Z VAQTIDA AMALGA 

OSHIRILMOQDA

Muhammad al RAMAHIY, 
“Masdar” kompaniyasi 
bosh ijrochi direktori:

Vu YUN, 
“China Energy Engineering Corporation” 
kompaniyasi vitse-prezidenti:

Syan VANSIN, 
“China Energy” kompaniyasi bosh direktori oʻrinbosari: 

Xoʻjamurod NORMOʻMINOV, 
Nishon tumanidagi “Guliston” MFY raisi: 

Bunday real harakatlar bilan korxonamiz Oʻzbekistonning 
kam uglerodli “yashil” energiyaga oʻtish jarayoniga salmoqli 
hissa qoʻshishni niyat qilgan. 

“China Energy Engineering Corporation” kelgusida 
davlatlarimiz rahbarlarining hamkorligini har tomonlama 
chuqurlashtirish, Xitoy va Oʻzbekiston oʻrtasidagi 
mushtarak maqsadlarni amalga oshirishga qatʼiy amal 
qiladi. Kompaniyamiz oʻzining “agar hamkorda talab 
boʻlsa,  “China Energy”da taklif ham bor, umumiy qarashlar 
boʻlsa, umumiy manfaat ham bor”, degan gʻoyalariga sodiq 
qoladi. Kompaniyamiz mamlakatingizning har tomonlama 
rivojlanishida oʻzining ilgʻor texnologiyalari va mahsulotlari, 
qolaversa, amaliy ishlari bilan ishtirok etishda davom etadi. 

Oʻzbekiston buyuk millat va uning buyuk Prezidenti 
bor. Va albatta, Xudo bergan quyoshi va shamoli bor. 
Bulardan kelib chiqib aytishim mumkinki, bizga oʻxshagan 
kompaniyalar uchun yetarlicha sharoit ham mavjud.

JIZZAXLIKLARGA 
BAYRAM SOVG‘ASI

Bekzod MAMATQULOV, 
“BMB Holding” kompaniyasi kuzatuv kengashi raisi:

TALAB BO‘LSA, 
BIZDA TAKLIF BOR 

Keyingi yillarda mamlakatimizda energetika tizimini 
isloh qilish va barqarorligini oshirish boʻyicha keng koʻlamli 
dastur amalga oshirildiki, natijada tarmoqda xususiy sektor 
va yetakchi xorijiy kompaniyalar faoliyati uchun qulay shart-
sharoit yaratildi. Bu esa yangi loyihalarga yoʻl ochdi. 

2023-yil 27-dekabr kuni mamlakatimiz iqtisodiyoti uchun 
muhim boʻlgan “yashil” energetika boʻyicha yirik investitsiya 
loyihalari ishga tushirilgani fikrimiz tasdigʻidir. Prezidentimiz 
ishtirok etgan yurtimizning olti hududida 5 ta quyosh, 1 ta 

shamol elektr stansiyalarini ishga tushirish va tarmoqqa 
ulashga bagʻishlangan tadbir tantanali marosimga aylandi. 
Bu Oʻzbekiston va oʻzbek xalqi uchun tarixiy voqea boʻldi. 

Ushbu loyihalarni xorijlik investor va mutaxassislar, 
odamlarimiz juda yuqori baholab, Oʻzbekistonni qayta 
tiklanuvchi energiya manbalarini ishlab chiqarishda yetakchi 
davlatlardan biri sifatida eʼtirof etmoqda.  

bevosita elektr energiyasi bilan bogʻliq. Loyiha 
toʻliq ishga tushgach, bir yilda 500 million kVt/
soat elektr energiyasi ishlab chiqariladi. Bu 208 
mingdan ortiq xonadonning bir yillik isteʼmoli-
ga tengdir. Bundan tashqari, ushbu quyosh fo-
toelektr stansiyasi ishga tushirilishi boshqa 
stansiyalar uchun qoʻshimcha hajmdagi elektr 
energiya ishlab chiqarishga xizmat qiladi. Misol 
uchun, tejalgan tabiiy gazdan qoʻshimcha 874,5 
million kVt/soat elektr energiyasi ishlab chiqa-
rish mumkin. 

220 megavattli mazkur quyosh fotoelek-
tr stansiyasi Birlashgan Arab Amirliklarining 
“Masdar” kompaniyasining toʻgʻridan-toʻgʻri 
150 million dollarlik sarmoyasi asosida bunyod 
etildi. Avvalo, mamlakatimiz iqtisodiyotiga 
chet el sarmoyasi jalb etilayotgani katta yutuq. 
Ushbu loyihaning amalga oshirilishi mam-
lakatimizga yanada koʻproq xorijiy sarmoya 
jalb qilish, yangi ish oʻrinlari yaratish, aho-
lining turmush sharoitini yaxshilashga imkon 
beradi. Chunki yurtimizda elektr energiyasi 
taqchilligi vujudga kelgani, elektr tarmoqlari-

dagi doimiy uzilishlar sabab xorijiy investorlar 
ham sarmoya kiritishga ikkilanib turardi. Shax-
san oʻzim mana shunday loyihalar amalga oshi-
rilishini inobatga olib, rossiyalik sarmoyadorlar 
bilan hamkorlikda yangi loyihamiz — Sharof 
Rashidov tumanida “BMB-NRC Agrologis-
tics”  Oʻzbekiston — Rossiya qoʻshma kor-
xonasining birinchi bosqichini ishga tushirdik. 
Agrologistikamizda 10 ming tonna sigʻimga 
ega boʻlgan muzlatkichli kameralar va ombor-
lar mavjud. Loyiha toʻliq ishga tushirilgach, 
810 ming tonna qishloq xoʻjaligi mahsulotlari-
ni eksport qilish imkonini beradi.

Davlatimiz rahbari tashabbusi bilan 
mamlakatimizning oltita hududida olti loyi-
haning ishga tushirilishi, hech shubhasiz, yur-
timizning iqtisodiy yuksalishida katta ahami-
yat kasb etadi. 

Eng muhimi, ushbu loyihalar amalga oshirili-
shi bilan gaz, neft, koʻmir kabilarning zaxirasi-
ni tejash, ekologiyaga chiqarilayotgan zararli 
 gazlar miqdorini kamaytirish imkoni ham yara-
tiladi.

VOHADA YANGI HAYOT NAFASI

Orziqul SOATOV, 
“Nuroniy” jamgʻarmasining 
Surxondaryo viloyati boʻlimi raisi, senator:   

noat korxonalari, ijtimoiy soha obyektlariga 
elektr energiyasining yetkazib berilishi oʻtmi-
shi buyuk boʻlgan vohada bugungi kunda yangi 
hayot nafasi kirib kelganidan dalolatdir. 

Bunday yirik loyihalar viloyatning kelajagi-

ni belgilab beruvchi muhim omil, taraqqiyot 
drayveri, desak aslo mubolagʻa boʻlmaydi. 
Ushbu stansiya yiliga 1 milliard 40 million 
KVt/soat elektr energiyasi ishlab chiqaradi. Bu 
koʻrsatkich Surxondaryo viloyatini yuz foiz 
elektr energiyasi bilan taʼminlash imkonini 
beradi. Shu oʻrinda yana bir fakt va raqamni 
keltirib oʻtsam: ushbu quyosh fotoelektr stansi-
ya faoliyati tufayli yiliga 315 million kub metr 
tabiiy gaz tejalar ekan. Bu 131 mingdan ziyod 
xonadonning bir yillik isteʼmoliga teng gaz. 

Eng muhimi, “yashil” energiyani joriy qilish 
natijasida atmosferaga 405 ming tonna zararli 
gaz chiqishining oldi olinadi. 

Mamlakatimizda yangidan bunyod etilgan 

quyosh va shamol elektr stansiyalarini tarmoq-

qa ulashga bagʻishlangan tantanali tadbirda 
shaxsan oʻzim ham Sherobod stansiyasidan 
turib bevosita qatnashdim. Jarayonni kuzatib 

nihoyatda toʻlqinlanib ketdim. Xorijiy kom-

paniyalarning moliyaviy koʻmagida bunday 
yirik loyihalarni amalga oshirish uchun ular-

ni ishontirish, zarur kafolatlar yaratish haqida 
oʻylar ekanman, bu davlatimiz rahbarining 
bevosita rahnamoligida uzoqni koʻzlab, xalq va 
millat taqdiriga daxldor olamshumul islohotlar 
hamda yurtimizdagi tinchlik, osoyishtalik me-

vasi ekanini chin qalbdan his qildim.  Bu, oʻz 
navbatida, xalqimizning ertangi kunga ishon-

chini mustahkamlab, yangi marra va dovonlar-
ni zabt etishga ulkan kuch-quvvat baxsh etadi.  

Gapning sirasini aytganda, 2023-yil mam-

lakatimiz hayotida tarixiy voqealarga boy boʻl-
di. Barcha soha va tarmoqlarda  erishilayotgan 

oʻsish koʻrsatkichlari, ijobiy oʻzgarish va yan-

gilanishlar tufayli aholi farovonligi oshib, tur-
mush sharoiti tobora yaxshilanib bormoqda.

REAL VOQELIKKA AYLANDI

Xitoyning “China Gezhouba Group” 
kompaniyasi ham dunyoning 
80 dan ortiq davlatidagi katta-
kichik loyihalarda faol ishtirok 
etadi. Mazkur kompaniya Buxoro 
va Qashqadaryoda har biri 350 
million dollardan bolgan, umumiy 
quvvati 1000 megavattlik quyosh 
stansiyalarining birinchi bosqichi 
qurilishini yakunladi. 

“Masdar” kompaniyasi Oʻzbekis-
tonda yillar davomida muvaffaqiyatli 
loyihalarni amalga oshirib kelmoqda. 
Shu asosda yana bir kelishuvga erish-
dik.  Qoʻshimcha 2 gigavatt shamol va 
akkumulyator ishlab chiqarish boʻyicha 
lo yihalarni boshlamoqchimiz. Kiritiladi-
gan investitsiyalar hajmini esa ikki baro-
bar oshirib, 4 milliard AQSH dollariga 
yetkazamiz.

Oʻzbekiston 2030-yilga borib, sarfla-
nadigan energiya hajmining uchdan bir 
qismini aynan qayta tiklanuvchi energi-
ya manbalari bilan qoplashni  maqsad 
qilgan. Buni amalga oshirishda esa 
hamkorlik aloqalari katta ahamiyat kasb 
etadi.

YANGI O‘ZBEKISTON

Sarhisob

Har bir daqiqa — yangi qadam, yan-
gi imkon. Vaqtdan unumli foydalanish, 
ezgu va xayrli ishlarga sarflash muvaf-
faqiyatlarga yoʻl demakdir. Kechagina 
qalbimizda umid va ezgu niyatlar bilan 
yangi yilni kutib olgandik, koʻz ochib 
yumguncha yil tugab, ortimizda vaqt bi-
lan birga qoʻlga kiritilgan yutuqlar, boy 
berilgan imkonlar qolmoqda. Bu vaqtni 
nimalarga sarfladik? Oʻtgan yili oʻz oldi-
mizga qoʻygan qanday maqsadlarimizga 
erishdik? Yangi yildan nimalarni kutyap-
miz? Soat millari yangi yil sari ogʻib bo-
rarkan, oʻz-oʻzimizga beradigan savolla-
rimiz moʻl.

2023-yil mamlakatimiz uchun yangi-
liklarga boy yil boʻldi. Joriy yilda  qaysidir 
sohada islohotlar yakuniy bosqichga yetgan 
boʻlsa, qaysidir sohalarda yangilanishlarga 
poydevor qoʻyildi. Muhimi esa har jabhada 
harakat mavjudligi. Yutuqlar barobarida 
kamchiliklar, fidoyilar qatorida befarqlar 
ham yoʻq emas. Asosiy bahoni esa xalqning 
oʻzi berayotir.

Xalqning davlat xizmatchilaridan min-
natdor boʻlishi sohalarda oʻzgarishlar 
boʻlayotganini koʻrsatadi. Biz xalqimiz 
nazaridagi yurtdoshlar bilan suhbatlashib, 
yil yakuni boʻyicha taassurotlari hamda 
2024-yilgi maqsadlari bilan qiziqdik.

— 2023-yil haqiqatan ham quvonchlarga boy 
boʻldi. Yangi tahrirdagi Konstitutsiyamiz qabul 
qilindi va unda davlat, jamiyat, inson tizimida 
xalq omili birinchi oʻringa chiqdi. Bu juda 
quvonchli. Ikkinchidan, menga Oʻzbekiston 
xalq shoiri unvoni berildi. Bu ham men uchun, 
shubhasiz, muhim tarixiy voqea.

— Agar fikrlarimiz muhoka-

maga sabab boʻlayotgan boʻlsa, 
demak, odamlar bizni eshityapti, 
koʻryapti. Kimgadir toʻgʻri, kimga-

dir notoʻgʻri, lekin fikrlashning 
davom etgani yaxshi.

Notoʻgʻri qarashlar toʻgʻri qa-

Kelajagimiz egalari Yoshlar yetakchisi

QALBNI YORITISHNING 
BAHOSI QANCHA?

Fargʻonalik yosh dasturchi Muhammadqodir Abduvoitovning brayl 
alifbosini tarjima qiladigan mobil ilova dasturi Okean orti mamlakatlariga 
150 ming dollarga sotildi.

Hayotimga razm solib, baxtliman, deyman oʻzimga-oʻzim. 
Bu soʻz mudom qalbimda jaranglaydi. Boisi, bolalikdan 
qiziquvchan va intiluvchanligim tufayli biror-bir maqsadni 
oldimga qoʻyar ekanman, ne baxtki, ishlarim doim 
oʻngidan keladi. Buning zamirida yurtimizda yoshlarga 
koʻrsatilayotgan eʼtibor, ragʻbat va koʻmak mujassam 
ekanini esa chin qalbimdan his etaman.

Laylo MENGTOʻRAYEVA, 
Termiz shahar “Bogʻzor” mahalla fuqarolar yigʻini 
yoshlar yetakchisi

Abdulla SHER, 
Oʻzbekiston xalq shoiri:

Alisher QODIROV, 
Oʻzbekiston “Milliy tiklanish” demokratik partiyasi raisi:

Zamonamiz 
qahramonlari 

badiiy qiyofasini 
yaratmoqchiman

Fikrlashning davom 
etgani yaxshi

Bu bejiz emas. “Braille Recognition” — 
 innovatsion mobil ilovasi koʻzi ojiz va zaif koʻruvchi 
shaxslarning qarindoshlari, oʻqituvchilar, shuning-

dek, bu alifbo bilan ishlovchi har bir kishi uchun 
moʻljallangan. Ilova telefon kamerasi bilan olingan 
tasvirlardagi brayl harflarini tanib olish va ularni av-

tomatik ravishda oddiy matnga tarjima qilib berish 

xususiyatiga ega. Uning tasvirdagi harflarni tanib 
 olish uchun kuchli algoritmlar bilan jihozlangani 

belgilarni yuqori aniqlikda tanish imkoniyatini be-

radi. Shu bilan birga, tanib olingan belgilarni foy-

dalanuvchi tanlagan tilga tarjima qiladi. Foydalanuv-

chi tarjima qilingan matnni telefon ekranida koʻrishi 
yoki ovoz sintezatori yordamida tinglashi ham mum-

kin. Bu kerakli maʼlumotlardan tezkor foydalanishda 
oʻziga xos qulayliklar yaratadi. Mazkur ilova brayl 
harflarini tanib olish bilan birga, yetti tilga tarjima 
qilish imkoniyatiga ham ega.

Darhaqiqat, kompyuter degan moʻjiza paydo 
boʻldi-yu, unga monand dasturchilik ilmi ham dun-

yoga keldi. Virtual olamda ustuvor boʻlib borayotgan 
dasturchilik dunyo miqyosida yuksak  eʼtirof etilayot-
gan, kelajagi porloq, shu bilan birga, yaxshigina da-

romadli kasbga aylanib ulgurdi. U XXI asrning eng 
jadal rivojlanayotgan texnologik yoʻnalishlaridan 
biri hisoblanadi. Shundan kelib chiqib, IT mutaxas-

sislariga boʻlgan talab kun sayin ortib bormoqda. 
Albatta, yutuq va muvaffaqiyatlar oʻz-oʻzidan 

kelmaydi. Muhammadqodirning yaxshi dasturchi 
boʻlib yetishishida, avvalo, oilaviy muhit, maktab, 
oliy taʼlim yoʻnalishlarida olgan bilimlari, rus va in-

gliz tillarini yaxshi bilishi muhim omil boʻldi. Bu ji-
hatlar yosh dasturchi hayot tarzini oʻzgartirdi, yangi 
maqsad va marralar sari ruhlantirdi.

— Hanuz esimda. Yettinchi sinfda oʻqiyotgan 
kezlarimda fotoshopda ishlashni oʻrgandim. Oʻsha 

1-oʻrinni qoʻlga kiritdim. Ilk  marotaba maktabimiz-

da ustozlar uchun sayt yaratib, koʻpning eʼtirofi va 
eʼtiboriga tushganman.

Yosh dasturchining IT sohasiga boʻlgan qiziqishi 
uni Rossiyaning Shimoliy Kavkaz federal univer-
siteti tomon yetakladi va sinovlardan muvaffaqi-
yatli oʻtib, grant asosida oʻqishga qabul qilindi. Bu 
yerda ham oʻz maqsadi sari intildi, bilimlarini mus-

tahkamlab bordi. Talabalik davrida universitetning 

oʻquv platformasi sayt koʻrinishida boʻlgani va bu 
holat talabalar uchun qator murakkablik va noqulay-

lik tugʻdirar edi. Muhammadqodir shu platformani 
oson va qulay koʻrinishga keltirish yoʻlida izlandi va 
koʻp oʻtmay, aynan shu platformaning mobil versi-
yasini yaratishga muvaffaq boʻldi. Mazkur platfor-
madan bugungi kunda ham universitetda samarali 

foydalanilmoqda.
— Universitetda oʻqib yurgan vaqtlarimda sunʼiy 

intellekt sohasi endi rivojlanayotgan edi, — deydi 
Muhammadqodir. — Shu bois, bu sohani puxta 
oʻrganib, kelgusida odamlarga, jamiyatga foydasi 
tegishi mumkin boʻlgan nimadir ixtiro qilish kerak, 
degan fikrga keldim va brayl alifbosini oddiy alif-
boga tarjima qilish loyihasini ishlab chiqdim. Sa-

babi, dun yoda brayl alifbosi boshqa tillarga tarjima 
qilinmagan. Shuning uchun mazkur yoʻnalishni tan-

ladim. Ilova oddiy va qulay boʻlgani bois, undan 
foydalanish oson. Uni turli xil operatsion tizimlarga 
ega smartfon va planshetlarga ham oʻrnatsa boʻladi.

“Braille Recognition” ilovasining eng foydali ji-
hatlaridan biri — koʻzi ojiz bolalarning ota-onalari 
uchun uy vazifasini bajarish va ular oʻquv jarayonini 
qoʻllab-quvvatlashda ajralmas vosita boʻlib xizmat 
qiladi. Koʻzi ojiz bolalarning ota-onalari brayl alifbo-

sida yozilgan darsliklar, qoʻshimcha maqola va top-

shiriqlar kabi oʻquv materiallarini oson tarjima qilish 
uchun foydalanishi mumkin. Bu ota-onalarga farzandi 
nimani oʻrganayotganidan doimiy xabardor boʻlish va 
oʻquv materialini tushunishda qulaylik yaratadi. 

Bundan tashqari, brayl alifbosida taqdim etilgan 
uy vazifalari va testlarni tekshirishni osonlashtiradi. 
Ilova pedagoglarga oʻz oʻquvchilarining yutuqlarini 
tezda baholash va fikr bildirish imkonini ham beradi. 
Uning yana bir foydali jihati — brayl yozuvini bil-
maydigan oʻqituvchilar ham koʻzi ojiz bolalarga dars 
oʻtishi mumkin boʻladi. Bu imkoniyati cheklangan 
insonlarning taʼlim olishlarini yanada osonlashti-
rishga xizmat qiladi.  

                                     

Alisher SHOKIROV,
jurnalist

— Sport sohasida erishgan muvaffaqiyatlarimn-

ing barchasi, avvalo, Yaratgandan, tunu kun baxtu 
 oma dimni soʻrab iltijo qilayotgan onamning duolari-
dan va imkoniyatlar eshigini keng ochib berayotgan 

eʼtibor va gʻamxoʻrlik natijasidandir. 
Har bir inson yangi yilni yaxshiliklar, ezgu niyatlar 

bilan qarshi oladi. 2023-yilning soʻnggi oyi shaxsiy hayo-

timga yana bir ajoyib taqdir tuhfasini inʼom etdi. Yangi 
yil arafasida oila deb atalmish qoʻrgʻon ostonasiga qadam 

qoʻydim, baxtim butun boʻldi, onamning kelin olish niyati 
roʻyobga chiqdi. Xudo xohlasa, jufti halolim umrim naqshi 
va hayotimning halovatli bekasi boʻladi.

Kirib kelgan yangi yil hayotning bizga bergan bena-

zir inʼomi, ezgu maqsadlarimizni amalga  oshirishimiz 
uchun yana bir imkon. Ilohim, 2024-yil barchamizga 
omadli, xayrli va baxtli lahzalarga boy kelsin! Yurtimiz 
tinch, dasturxonimiz toʻkin boʻlib, barcha orzularimiz 
ushalsin!

Bahodir JALOLOV, 
Oʻzbekiston Respublikasida xizmat koʻrsatgan sportchi:

— Sportchi sifatida 2023-yil siz uchun zafarlarga boy boʻldi. 
Qator musobaqalarda gʻoliblikni qoʻlga kiritib, eʼtiroflar 
markazida boʻldingiz. Eski yildan xulosalar hamda yangi yildan 
kutayotganlaringiz...

Onamning duosi 
asraydi meni

Kirib kelgan yangi yil hayotning bizga bergan benazir inʼomi, 
ezgu maqsadlarimizni amalga oshirishimiz uchun yana bir imkon. Ilohim, 

2024-yil barchamizga omadli, xayrli va baxtli lahzalarga boy kelsin! Yurtimiz tinch, 
dasturxonimiz toʻkin boʻlib, barcha orzularimiz ushalsin!

Eski yil, biz sendan minnatdor boʻldik,
Yuksaldik, yanada serviqor boʻldik.
Yoʻllarda chiniqdik, ulugʻvor boʻldik,
Ortga qaytmas boʻldik, arslonvor boʻldik,
Yangi Oʻzbekiston, yangi yil qutlugʻ!

Yangi oliygohlar, yangi maktablar,
Koʻngildagi togʻlar, qoyalar yangi.
Yangi ixtirolar, yangi kitoblar,
Gʻalabalar yangi, gʻoyalar yangi.
Yangi Oʻzbekiston, yangi yil qutlugʻ!

Bizni tonglar kutar, turmasak boʻlmas,
Xalq boʻlib Haq tomon yurmasak boʻlmas.
Eskilik ichida yashab boʻlmaydi,
Barchasin yangidan qurmasak boʻlmas.
Yangi Oʻzbekiston, yangi yil qutlugʻ!

Jannatdek nur sochdi yaqin-yiroqlar,
Yangi qishloqlarda baxtiyor boʻldik.
Oʻzbekmiz beklardek yashashga haqli,
Yangi shaharlarda shahriyor boʻldik.
Yangi Oʻzbekiston, yangi yil qutlugʻ!

Sen olar nafasim, jon ichra jonim,
Yashil makonimsan, sabzavorimsan,
Sening poying mening taxtiravonim,
Sevgiga, sajdaga sazovorimsan.
Yangi Oʻzbekiston, yangi yil qutlugʻ!

Yangi O‘zbekiston,
yangi yil qutlug‘!

Zulfiya MOʻMINOVA,
Oʻzbekistonda xizmat koʻrsatgan 
madaniyat xodimi, shoira

IZHOR

ERTAMIZ BUGUNIMIZDAN 

go‘zal bo‘lgay

Oʻzbekiston tom maʼnoda bax-

tiyor yoshlar mamlakati. Bunga sira 

shubha yoʻq. Ayniqsa, davlatimiz rah-

bari yoshlarni munosib tarzda qoʻllab-
quvvatlayotgani bizni yangi marra va 

maqsadlar sari undamoqda.

Oʻzim uchun yakunlangan yilni 
sarhisob qilarkanman, nafaqat bu yil, 
balki yillar davomida erishayotgan 

yutuqlarimning koʻlami va mazmuni 
tobora ortib borayotganidan behad 

quvonaman, albatta.
Oʻquvchiligimda ham, Termiz dav-

lat universitetida tahsil olish davrida 

ham doimo faol va ilgʻorlar safida 
edim. Universitetni muvaffaqiyatli 
tamomladim, 2019-yilda Prezident 
huzuridagi Davlat boshqaruv aka-

demiyasi tinglovchisi boʻldim. Yillar 
davomida ustozlardan olgan sabogʻim 
ish faoliyatimda qoʻl kela boshladi. 
Garchi, 5-yil yoshlar tashkilotida ish-

lagan boʻlsam-da, 2022-yilda Termiz 
shahridagi “Bogʻzor” mahalla fuqaro-

lar yigʻini yoshlar yetakchisi sifatida 
ish boshlashim bilanoq oʻz oldimga 
ulkan maqsadlarni belgilab oldim. Ma-

hallamiz aholisining 30 foizini 14-30 
yoshgacha boʻlgan yigit-qizlar tashkil 
etadi. Ularning puxta bilim olishi, oʻz 

intellektual salohiyatini oshirishi, shu-
ningdek, boʻsh vaqtini mazmunli tash-

kil etish rejalarini ishlab chiqdim. Jum-

ladan, yoshlarni kitobxonlikka targʻib 
qilish, kasb-hunarga oʻrgatish, tadbir-
korlik gʻoyalarini qoʻllab-quvvatlash, 
ommaviy sport toʻgaraklariga jalb etish 
boʻyicha harakatlarimizni faollashtir-
dik. Chunki yoshlar maʼnan barkamol 
boʻlib, oʻz oldiga aniq maqsad qoʻysa, 
katta kuchga, Vatan tayanchiga aylana 
oladi.

Natijalar bizni uzoq kuttirmadi. 

“Besh tashabbus olimpiadasi” 1-mav-

sumida mahallamiz yoshlari sportning 
“Street workaut” turi boʻyicha respub-

likada 2-oʻrinni egalladi. “Bir nuroniy-

ga oʻn nafar yosh” loyihasida mamlakat 
miqyosida gʻoliblikni qoʻlga kiritdi. 
Bu yutuqlarimiz evaziga mahallamiz 

hududida yangi sport maydonchasi va 
kutubxona barpo etilgani bizni behad 
quvontirdi. 

Oʻtgan yilda yutuqlarimiz bar-
davom boʻlib, “Besh tashabbus olim-

piadasi” 2-mavsumida mahallamiz 
yoshlari sportning “Gimnastrada” turi 
boʻyicha respublika bosqichida mu-

vaffaqiyatli qatnashish barobarida 
mazkur olimpiada doirasida sportning 

para-shaxmat turidan 1-oʻrinni egal-
ladi. 50 nafar yoshga “Yoshlar daftari” 
jamgʻarmasi orqali koʻmak berishga 
erishildi. “Ibrat farzandlari” loyihasida 
ingliz tili sertifikatini qoʻlga kiritganim, 
shuningdek, Turkiya davlatida boʻlib 
oʻtgan “Istanbul — Turkiy dunyo yosh-
lari poytaxti” forumida qatnashib kel-
ganim xotiramda unutilmas lahzalar 
boʻlib muhrlandi.

Koʻpchilik mendan bunday ijo-

biy natijalarga qanday erishasiz, deb 
soʻraydi. Men yoshlar yetakchisini 
davlat va xalq oʻrtasidagi koʻprikka 
oʻxshataman. Shaxsan oʻzim shu 
ibora ga sodiq qolgan holda, yoshlar 
hayotiga oid muhim huquqiy huj-

jatlarni, islohotlar mazmunini sodda 
va xalqchil tarzda targʻib qilishga as-

toydil intilaman. Bu boradagi amaliy 

ishlarim tufayli yaqinda oʻtkazilgan 
“Yilning eng namunali mahalla yosh-

lar yetakchisi” tanlovida gʻoliblikka 
erishib, 25 million soʻm pul mukofoti 
bilan taqdirlandim. Bu esa meni yana-

da faol ishlashga, yoshlarni ezgulikka, 
porloq kelajagimiz sari yetaklashga 
katta kuch bagʻishlaydi.  

— Jamoatchilik orasida eng koʻp muhokamalarga sabab boʻluvchi 
shaxslardan birisiz. Baʼzi qarashlaringiz tanqidlarga sabab boʻlsa, ayrimlari 
qoʻllab-quvvatlanadi. Savolimiz esa quyidagicha: ortda qolgan 2023-yilda 
xalqimizning siyosiy savodxonligi qanchalik oʻsdi, deb oʻylaysiz? 

rashlarni saralashga yordam beradi. 

Shu oʻrinda tanqid siyosatchi uchun 
daraxtga suv qanday zarur boʻlsa, 
xuddi shunday zarur. Yaʼni ijtimoiy 
muhokamalar umumiy xulosalarga 
zamin hozirlaydi.

Jamiyat tafakkuridagi 
oʻzgarishlarni koʻrmoqchi boʻlsak, 
ortga qarashimiz kerak. 20-yil avval 

jamiyatimiz qanday, muhokamadagi 
mavzular, munosabat va muammolar 

nimalardan iborat edi? 10-yil avval-

chi? Shu taqqoslashlarning oʻzi 
oʻzgarishlarni yaqqol koʻrsatib turibdi.

Jamiyatimizning tafakkuri 
teranlashib, millat va davlat sifatida 
ulgʻayayotganimizni sezmaslik 
mumkin emas. Ishonamanki, kirib 
kelgan 2024-yil ham ana shu yuksa-

lishning uzviy davomi boʻladi.

— 2023-yilda sizga Oʻzbekiston xalq shoiri unvoni berildi. Demakki, 2023-yil siz uchun 
ham hayotiy, ham ijodiy jihatdan esda qolarli yil boʻldi. Xalq shoiri boʻlishning yaxshi, 
shuningdek, masʼuliyatli jihatlari haqida gapirib bersangiz. 2024-yilda sizdan qanday ijodiy 
yangiliklar kutamiz?

Har ikki voqelik ham ayni paytda inson si-
fatida menga katta masʼuliyat yuklaydi. Men 
ezgulik, goʻzallik, vatanparvarlik, insonparvar-
lik haqida yaxshi asarlar yozishim, zamonamiz 
qahramonining haqqoniy badiiy qiyofalarini 
yaratishim kerak, yirik ishlarimni oxiriga yetka-

zishim lozim. 

Shuningdek, Xudo xohlasa, kitobxonlarimiz-

ni jahon adabiyoti durdonalari bilan tanishti-

rishda, falsafiy-axloqiy, falsafiy-estetik asarlar 
yaratishda davom etaman.

paytlar kelajakda dasturchi boʻlib, turli platfor-
malar yaratish xayolimga ham kelmagan. Keyingi 
mashgʻulotlarda internet saytlarning qayeriga va qan-

day suratlarni joylashtirish, chizish kabi jara yonlarni 
oʻrgandik. Bu menga yoqib qoldi. Sekin-asta boshqa 
dasturlarni ham oʻrganishga kirishdim. Maktab 
yillarida informatika fanidan bilimlar bellashuvi, 
yuqori sinfda esa fan olimpiadalarida qatnashib, ikki 
bor viloyat gʻolibi sifatida respublika bosqichida qat-
nashdim. “Yurt kelajagi” respublika koʻrik-tanlovida 
“Oʻzbek tilida dasturlash” yoʻnalishida ishtirok etib, 

YANGI O‘ZBEKISTON

KUCH VA TAYANCH



Vatanga muhabbat va sadoqat tuygʻularini, ezgu gʻoyalarni tarannum 

etishda oʻzbek adabiyoti hamisha mustahkam zamin boʻlib kelgan va 
ishonamanki, doimo shunday boʻlib qoladi.

Shavkat MIRZIYOYEV, 
Oʻzbekiston Respublikasi Prezidenti

2024-yil 1-yanvar, 1-son
6

“Kolorpak” MCHJ bosmaxonasida chop etildi. 
Bosmaxona manzili: Oʻzbekiston, 100060. 
Toshkent, Yangi shahar koʻchasi, 1-A uy. 

Bosmaxona telefoni: (78) 129-29-29

MUASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma G-1. 

8843 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “Kolorpak” MCHJ masʼul.

“Yangi Oʻzbekiston” va “Правда Востока”
gazetalari tahririyati” DМ

Manzilimiz: 
100060, Toshkent shahri, 

Shahrisabz koʻchasi, 85-uy

Navbatchi muharrir: Jonibek Alijonov 

Musahhih: Nasiba Abdullayeva 

Dizayner: Xurshid Abdullayev

Qabulxona: (71) 233-56-33 Devonxona va eʼlonlar: (71) 233-70-98 E-mail: info@yuz.uz     Veb-sayt: www.yuz.uz: (71) 233-47-05 OʻzA yakuni — 22:00  Topshirildi — 22:05

MAʼNAVIYAT

I 

Oʻz-oʻzidan bino boʻlmas zamon qasri,
Zamon qasri — asli orzu-armon qasri.

Yurt egasin himmatidan bunyod boʻlgan,
Mehnati ham zahmatidan bunyod boʻlgan —

Bir qasrkim, yoʻq emish hech andozasi,
Ketmish yetti iqlimlarga ovozasi.

Yosh koʻngillar sururiday oq devori,
Zominlardan boshlangandir poydevori.

Qasr dedim, gʻalat qildim, obida bu,
Ona yurtning keng va moʻl dargohida bu.

Qalam ahlin chekkan ranj-u aziyati,
Asriy orzu-armonlarin ham niyati —

Roʻyobiday poytaxt aro had rostlamish,
Elning davr-u davroniday qad rostlamish.

Chor-atrofi — gir xiyobon, bogʻu gulzor,
Milliy bogʻ bu, yaʼni obod bir chamanzor.

Har tong qutlugʻ salomini bobo quyosh,
Avval Hazrat Navoiyga aylar nurposh.

Mir Alisher bobo oʻzi sarkor boʻlib,
Har soniya, har soatda darkor boʻlib,

Yangi zamon xalqini olqishlamoqda,
Bu binolar, bu xiyobon ishlamoqda.

II

Kelbatida buyuk Amir Temurni koʻr,
Yurtga qaytgan shoh va shoir Boburni koʻr.

Haq tutqazmish qaytadan qalam-xomasin,
Yozmoqqa shay yangitdan “Boburnoma”sin.

Sizdan rizo avlodlardan boʻling rizo,
Yurtingizga xush kelibsiz, Bobur Mirzo!

Aytmangizkim, tasodif yo nogahiydir,
Barcha ishdan ogoh bobo Ogahiydir.

Bu — Zokirjon Xolmuhammad oʻgʻli Furqat,
“Figʻonkim...” deb chekmish qancha ranju gʻurbat.

Yorkentlarda qolmish oh-u afgʻonlari,
Mana, oxir ushalmishdir armonlari.

Toʻzgʻib ketgan zotlar shunda birlashmoqda,
Bu siymolar, bu daholar ishlamoqda.

III

Adabiyot desa millat Rahnamosi,
Adabiyot — millatning zafarnomasi.

Daholarni qodir Olloh oʻzi siylar,
Qaytib kelmish Choʻlpon, Fitrat, Qodiriylar.

Avloniylar alvon-alvon soʻzlar aytib,
Kelmish goʻyo hozirgina tirik qaytib.

Haykallarga jon kirib, joʻsh urgandayin,
Goʻyo yangi hayot boshlab turgandayin...

Biz bir zum ham tarixdan koʻz yumolmaymiz,
Kechmishni ham qaro yerga koʻmolmaymiz.

Qattol tuzumlardan oʻtgan ulugʻ zotlar,
Yurak-bagʻri jarohatga toʻlugʻ zotlar —

Ustozlarning nomlarin pok saqlab, omon,
Avlodlarga yetkizmishdir yangi zamon.

Bu zamonning boshdan-oyoq oʻzi jadid,
Bosh meʼmorin oʻzi jadid, soʻzi jadid.

Kim barmogʻin, kim tirnogʻin tishlamoqda,
Yangi davru yangi zamon ishlamoqda.

IV

Asrlarning sochlarini oqartirgan,
Manov Oybek domla erur boqib turgan.

Gʻafur Gʻulom shunda, Hamid Olimjon ham,
Qahhor domla yoʻnar goʻyo yangi qalam.

Ochilganday boʻlar shu on qulfi dillar,
“Bu bogʻlar...” deb faxr etsa yosh Zulfiyalar.

Havas aylar har oʻgʻil-qiz ozodaga,
Savol bering domla Maqsud Shayxzodaga.

Toʻrgʻayzorlar havosining kayvonisi,
Berdaq bobo navosida nayson isi.

Qoʻsh yonida Ibrohim ham Toʻlepbergen,
Qoraqalpoq elin baxtin tilab turgan.

Atrofida tinglashga shay gʻujgʻon yoshlar,
Ozod domla goʻyo hozir gurung boshlar.

Ne ham derdik Said Ahmad - Saidaga,
Amal qilib bor odob, bor qoidaga —

Oʻltiribsiz bir oila armon boʻlib,
Bir-biringiz dardingizga darmon boʻlib.

Shu moʻtabar, shu tabarruk yoshlarida,
Qirov bosgan manglaylari, qoshlarida —

Kelajakning fikrlari qishlamoqda,
Har bir surat, har bir haykal ishlamoqda.

Dildan tiklab, men matonat qoʻrgʻonini,
Dildan bitdim shaʼnu sharaf dostonini.

Zoʻr shoirlar sheʼr ishqida Majnundirlar,
Ustoz Erkin Vohid bundan mamnundirlar.

Kim muhtojdir maʼrifat ham maorifga,
Kelsin har kun ustod Abdulla Orifga.

Yana biri tolmas Sasha Faynbergdir,
Shafqat qilmas, lek misoli qayinbargdir.

Shoir Muhammad Yusuf bor, Muhammadjon,
Usiz toʻkis boʻlmas bu bogʻ, bu xiyobon.

V

Boborahim Mashrabning men suratiga
Qarayman-u, lol boʻlgum Vaqt surʼatiga.

Dunyo oʻtar, ne-ne hoyu havas oʻtar,
El qolgay, deb, til qolgay, deb Avaz Oʻtar,

Aylantirib turar mamnun choʻgirmagin,
Koʻrmish oxir oʻz millatin koʻkarmagin.

Bir zamonlar Usmonlari qon tupurgan,
Adabiyot maʼvosida qon gupurgan —

Bu Mirtemir domla erur — qonlar yutgan,
Oʻzbekiston tonglarini bedor kutgan...

Ogʻir zamonlardan kelmish Sharof ota,
Doim el-yurt, hamisha xalq taraf ota.

Bitta oʻzi ne ham qila olar edi?
Adabiyot oʻylar edi, tolar edi...

Boburiylar tarixini mayoq etib,
Hind mulkini kezib kelmish soʻroq etib.

Bobur Mirzo mavzusida u yaktodir —
Ilk bor roman bitgan Pirimquli Qodir.

Bobur desa, duch kelmish koʻp nadomatga,
Asar yozib, adib qolmish malomatga.

Odil aka — urushlardan bezgan adib,
Ulugʻbekning xazinasin topmish ajib.

Bu xazina faqat qadr bilmagandi,
Chin egasi uning hali kelmagandi.

Bir binoda necha avlod aylar guftor,
Tanho emas bunda aslo Asqad Muxtor.

Munglugʻ boqar qattol davr bosimlari
Ostidan ne-ne Mirkarim Osimlari.

Adabiyot qonuni bu — elga doxil,
Abadiyat qonuni, der Nizom Komil.

Oshno boʻlgay yetti yot el, begonalar,
Tarjumonlar kerak bizga, tarjumonlar.

“Adabiyot oʻladimi?..” debon hamon,
Shukur aka oʻylayotir necha zamon.

Oʻn sakkizga kirmagan yoʻq safingizda,
Oʻn sakkiz ming bahorlar bor qalbingizda.

“Odam boʻlish qiyin” degan qissalar bor,
Bu qissadan biz chiqargan hissalar bor.

Mashrab aka, zamonaviy Mashrab Bobo,
“Koʻngil koʻchalarin” kezmish rosa, ammo,

Yoshlikdagi shod chogʻlarday kulib turar,
Ich-ichi lek qonli soʻzga toʻlib turar.

Nosir Fozil bilan Anvar Obidjonlar,
Soʻz kemirib, umrin sadqa qilgan jonlar,

Adabiyot desa, mol-u dunyo bekor —
Yurak-bagʻri tilka-tilka boʻlganlar bor.

Pand-u hikmat — bu mening ham masalimdir,
Hikmat aytib turgan Sadriddin Salimdir.

Bu dunyoda el-yurtdan zoʻr hikmat boʻlmas,
El-yurtlining soʻzi soʻnmas, soʻzi oʻlmas!

Qarang shod-u xurram Toʻra Sulaymonni,
Kuy-qoʻshiqqa toʻldirguday keng jahonni —

“Bahor ketma...” deb boʻzlagan, Toʻra aka,
Nazdingizda biz hali ham gʻoʻra, aka.

Sheʼriyatga qancha boʻyu ifor kelmish,
Bogʻingizga ketmas boʻlib bahor kelmish.

Xazon bosmas Adabiyot boʻstonini, 
His qilgaysan oʻtganlarning armonini — 

Taqdir hukmi tirqiratgan ustozlarim, 
Oʻz mulkida musofir-u mumtozlarim,

Suratlardan boqib turar qator-qator, 
Bir-biriga xayrixohdir ham minnatdor. 

Barchalari bir manzilda tizilmishlar, 
Sargardonlik  tugab, oxir yigʻilmishlar.

Umrlarning soʻz yoʻlida sarfi shunda,
Shavkat Rahmon shunda, Rauf Parfi shunda.

Omon Matjon sheʼr aytganda — sheʼr endidir,
Har taxmisi — sheʼriyatning “brend”idir.

Gʻazal aytsa Matnazar oʻz shevasinda,
Sado bergay shu on Gurlan, Xivasinda.

Surxonlardan kelmish, mana, Togʻay Murod,
Elin suyganlarga Oʻzi bergay murod!

Egatlardan oʻsib chiqqan bolalarim,
Bu — otamdan qolgan mening dalalarim.

Millat degan soʻzlar aslo soʻlmas, aka,
Adabiyot oʻlmas ekan, Oʻlmas aka!

Oʻtkir aka, bu xushxabar sizga doir:
Bahor qaytdi! Bahor qaytib keldi oxir!

Necha Oydin, Halimalar, jonajonlar,
Bu kunlarga yetganlar bor, onajonlar.

Barcha orzu-umidingiz qarorgohi,
Sayr aylangiz bunda kezib gohi-gohi.

Va bularning barchasini koʻrib turib,
Soʻz boʻstoni aro ozod oʻylar surib,

Barchaga shod salom berib, olar alik,
“Shaytanat” ham bitdi debon Tohir Malik.

Toki hayot abadiydir, adab va yod,
Adabiyot abadiydir, Adabiyot!

Bu boʻstonga berib sayqal ishlamoqda,
Har bir siymo, har bir haykal ishlamoqda.

VI

Oʻz-oʻzidan bino boʻlmas zamon qasri,
Zamon qasri — asriy orzu-armon qasri.

Yurt egasin himmatidan bunyod boʻlgan,
Armoni ham niyatidan bunyod boʻlgan —

Har haykalning qoshida — bir dorilfunun,
Adabiyot — yoshlik, surur, sehr-u junun.

Unutmangki, Adabiyot — oru nomus,
Bu kunlarning har lahzasi — bu bir qomus.

Siz aytgan har sheʼrning toju davlati bor,
Asrlarga yetar mehr-u shafqati bor.

Koʻrganmikan bunday zamon dorilamon,
Haykallarning har biri — bir davr-u zamon.

Bilim desa, ham qarzu ham farz olingiz,
Har ustozdan dars olingiz, dars olingiz!

Ishlasin deb ezgu orzu-matlablarga,
Million-million kitob ketar maktablarga.

Aytsam yana bir muhtasham robitani —
Yuz ustunlik buyuk turkiy obidani1.

Ovrupoyu Osiyo — yakqalam aro,
Ovozadir yetti iqlim olam aro.

Bu yon oʻzbek yurti, u yon — majorgacha,
Turk diyori, qirgʻiz, qozoq, ozargacha —

Tahsin aytar bu gʻoyaning sarkoriga,
Sababkori, muallifi, meʼmoriga.

Bu yuz jildlik — uygʻoq, bedor tarbiyatdir,
Jaholatga qarshi — hushyor maʼrifatdir.

Bu maʼrifat karvonidir — mangu ravon,
Bu karvondan qolganlarga boqmas zamon.

Safingizda qancha olov, oʻt, yolqinlar,
Qancha yangi tugʻyonlar bor va toshqinlar.

Ukam, singlim, qalbing yoniq, oʻtlugʻ boʻlsin,
Sizga shunday davru zamon qutlugʻ boʻlsin!

Saboq olmoq, ilm olmoq goʻzal ishdir,
Har sabogʻu har darsingiz — bitta gʻishtdir.

Shu bois ham shamollardan shitob oʻqing,
Kitob oʻqing, kecha-kunduz kitob oʻqing!

Moziydagi zil sogʻinchlar tarqab ketar,
Yulduzlar ham koʻzingizday chaqnab ketar.

Nafis majlislarning uygʻoq fikratidan,
Ulugʻ zotlar mehnatiy-u zahmatidan —

Bu el-yurtlar shunday gulshan makon boʻldi,
Zamon yangi zamon boʻldi, zamon boʻldi!

Bu dunyoda — bir tomondan nurash ketar,
Bir tomondan — kurash ketar, kurash ketar.

Odamzodni yoʻldan urar gar odamzod,
Adabiyot odam qilar, Adabiyot!

Birlashsak biz — bir qudratli jon va tanmiz,
Birgalashsak — biz yengilmas bir Vatanmiz!

Asrlarga misli xitob ishlamoqda,
Siz oʻqigan har bir kitob ishlamoqda.

VII

El tiklagan bu matonat qoʻrgʻonini
Koʻrib, dildan bitdik qadr dostonini.

Gar dunyoga sayr-u gashtlar aylab keldik,
Bu kunlarga yillab keldik, oylab keldik.

Bu kunlarga yetmayin, soʻz koʻyida xor,
Tosh kemirib oʻtgan ne-ne insonlar bor.

Boʻgʻotlarda xotiralar qishlamoqda,
Ustozlarning nom-u yodi ishlamoqda.

Ehtiyoj bor — tatiguvchi asrlarga,
Yuksak, baland binolarday — asarlarga.

Har imorat — kelajakka chaqiriqdir,
Bu zamondan zamonlarga hayqiriqdir.

Insonlar bor, qalblari qum, sahro kabi,
Zamondoshim, kel yashaylik daryo kabi!

Abadiy yod erur bagʻri kuyuk Vatan,
Buyuk Vatan, Adabiyot — buyuk Vatan.

Tuprogʻidan, yaprogʻidan qarzdormiz,
Bugʻdoyi ham chanogʻidan qarzdormiz.

Nomin bitsak, dil-u jondan, jon va tandan,
Qarzdormiz biz abadiy shu Vatandan.

Xayol kabi uchqur bu vaqt, shitob aylang,
Tarixiy bu lahzalarni kitob aylang.

To insonday xizmat qilsin har bir kitob,
Har bir kitob mehnat qilsin, har bir kitob.

Aylanar Yer kecha-kunduz, kavn-u makon,
Davru zamon ishlamoqda, davr-u zamon.

Dastxat qoʻying abadiyat devoriga:
Sharaf boʻlsin shu zamonning Meʼmoriga!

Ehtirom va iftixor
www.yuz.uz yuz.uznews yuz.uz_news yuzyuz_official

1Oʻzbekistonda nashr etilgan 100 jildlik 

“Turkiy adabiyot durdonalari” nazarda tutilmoqda.

Sirojiddin SAYYID,
Oʻzbekiston xalq shoiri

Boshlanishi 1-betda

ZAMON QASRI

YANGI O‘ZBEKISTON


